
Мемлекет басшысы 24 мау-
сымда Арыс қаласында болған 
төтенше жағдай кезінде және 
қару-жарақ қоймасындағы 
жарылыстың салдарын жою 
барысында ерекше көзге түскен 
еліміздің азаматтарына мемле-
кеттік наградалар тапсырды. 
«Ақорда» резиденциясында 
өткен салтанатты жиында 40 
адам марапатталды.

Қасым-Жомарт Тоқаев өз 
сөзінде тұрғындарды құтқа-
руға және Арыс қаласын қайта 
қалпына келтіруге атсалысқан 
барлық азаматқа ризашылық 
білдірді.

Президент 24 маусым халқы-
мыздың тағы бір сынақтан 
сүрінбей өткен күні ретінде 
тарихта қалатынын айтып, Арыс 
тұрғындарының тыныштығы 
бұзылғанымен,  елдің рухы 
түспегенін айтты.

– Қайғылы жағдай ешкімді 
бейжай қалдырмады. Арыс қала-
сын бүкіл ел болып қалпына 
келтірдік. Бұған Қазақстанның 
ә р  т ұ р ғ ы н ы  ү л е с  қ о с т ы . 
Патриотизм мен шынайы кө-
м е к т і ң  о с ы н д а й  ж а р қ ы н 
үлгісінің негізінде жастарымыз-
ды тәрбиелеуіміз керек, – деді 
Мемлекет басшысы.

Қасым-Жомарт Тоқаев қазіргі 
уақытта нысандардың 97 пайы-
зының қайта қалпына келтіру 
жұмыстары аяқталғанын, ең 
алдымен, көпбалалы отбасы-
лардың баспаналары қалпына 
келтірілгенін хабарлады. 1 қыр-
күйек күні 16 мектеп 12 мың 
оқушыны қабылдады, оның 2,5 
мыңы бірінші сыныпқа барған 
бүлдіршіндер.

А й т а  к е т е й і к ,  о с ы  к ү н і 
Президент қолынан марапат 
алған 40 адамның 25-і – ішкі 
істер органдарының қызметкер-
лері. Оның ішінен 9 адам – поли-
ция бөліністерінің, 8 адам Ұлттық 
ұланның және 8 адам төтенше 
жағдайлар саласының өкілдері.

Атап айтар болсақ, ІІ дәре-
желі «Айбын» орденімен Ұлттық 
ұланның «Оңтүстік» аймақтық 
қолбасшылығы 6506 әскери 
бөлімі командирінің орынба-
сары, подполковник Ержан 
Баймолдин, Түркістан облы-
сы ТЖД бастығы, азаматтық 
қорғау полковнигі Нұрғали 
Жүнісов, Түркістан облысы 
ПД бастығының бірінші орын-
басары, полиция полковнигі 
Әбдіғани Сейдуәлиев; 

« Е р л і г і  ү ш і н »  м е д а л і м е н 
Түркістан облысы ТЖД Өрт 
сөндіру және апаттық-құтқару 
жұмыстары қызметі бастығы-
ның орынбасары, азаматтық 
қорғау подполковнигі Бақытжан 
Абдуғаппаров, Арыс ауданы 
ПБ ЖПҚ учаскелік полиция 
инспекторлары, полиция под-
полковнигі Нұрмахан Арынов 
пен Марс Асанбаев,  Арыс 
ауданы ПБ кезекші бөлімінің 
бастығы,  полиция капита-
ны Нұрмаханбет Еркебаев, 
Шымкент қаласы ТЖД ӨС және 
АҚЖҚ бөлімінің аға инженері, 
азаматтық қорғау аға лейтенан-
ты Бексұлтан Ибадулла, Арыс 
ауданы ПБ бастығы, полиция 
полковнигі Нұрлан Исабеков, 
Шымкент қаласы ТЖД ӨС және 
АҚЖҚ №1 Мамандандырылған 
жасағының аға өрт сөндірушісі, 
азаматтық қорғау аға сержан-
ты Жұмағали Құдайбергенов, 
Арыс ауданы ПБ криминалды 
полиция бөлімінің жедел уәкілі, 
полиция капитаны Нұрсұлтан 
Нәбиәлиев, Түркістан облы-
сы ТЖД ӨС және АҚЖҚ №14 
Өрт сөндіру бөлімінің коман-
дирі, азаматтық қорғау сер-
жанты Бекжан Нұрназаров, 
Түркістан облысы ТЖД ӨС 
және АҚЖҚ №7 Өрт сөндіру 
бөлімінің көлік жүргізушісі, 
азаматтық қорғау прапорщигі 
Ерген Орынбасаров, Арыс ауда-
ны ПБ ЖПҚ учаскелік поли-
ция инспекторлары, полиция 
майоры Төлеген Рысбеков пен 
Дәулет Төретайұлы, Түркістан 
облысы ТЖД ӨС және АҚЖҚ 
кезекші өрт сөндіру қызметінің 
жедел кезекшісінің көмек-
шісі, азаматтық қорғау майоры 
Арман Сапарбеков; 

«Жауынгерлік ерлігі үшін» 
м е д а л і м е н  Ұ Ұ  « О ң т ү с т і к » 

аймақтық қолбасшылығы 6506 
әскери бөлімі кинологиялық 
қызметі мамандары тобының 
бастығы, сержант Мейіржан 
Әбдіразақов, ҰҰ «Оңтүстік» 
аймақтық қолбасшылығы 6506 
әскери бөлімі БТР-мен жедел 
бағдарлау батальонының коман-
дирі, майор Тілеулес Айтбаев, 
ҰҰ «Оңтүстік» аймақтық қол-
басшылығы 6506 әскери бөлімі 
1 жедел бағдарлау ротасы-
ның командирі, капитан Елдос 
Б е р д е н о в ,  Ұ Ұ  « О ң т ү с т і к » 
аймақтық қолбасшылығы 6506 
әскери бөлімі инженерлік-са-
перлік взводының командирі, аға 
лейтенант Мақсат Жетпісбаев, 
Арыс қаласындағы №7 ӨСБ 
өрт сөндірушісі,  азаматтық 
қорғау кіші сержанты Нұрбек 
Маханов, ҰҰ 5573 әскери бөлімі 
инженерлік-саперлік тобы-

ның бастығы, старшина Қайрат 
Сабырбаев,  ҰҰ «Оңтүстік» 
аймақтық қолбасшылығы 6506 
әскери бөлімі жедел бағдарлау 
батальоны командирінің орын-
басары, майор Рүстем Сайдуов, 
Арыс ауданы ПБ кезекші бөлім-
шесі жедел кезекшісінің көмек-
шісі Жақсылық Тәттібаев, ҰҰ 
5573 әскери бөлімі аға сапері, 
кіші сержант Әскербек Юсупов 
марапатталды.

Қазақстан Президенті сөзінің 
соңында Арыс оқиғасы халқы-
мыздың қиын-қыстау кездегі 
бекем бірлігі мен ынтымағын 
көрсеткенін айтты.

–  Ш ы н  м ә н і н д е ,  б ү г і н -
гі жиынға қатысып отырған 
азаматтар – нағыз батырлар. 
Ал, осы залға келе алмағандар-
дың бәрі ордендермен және 
медальдармен марапатталатын 

болады, – деп қорытындылады 
Мемлекет басшысы.

– Ел басына күн туса, көмекке 
келіп, қол ұшын созу – біздің 
басты міндетіміз.  Біз бұны 
марапат немесе атақ алу үшін 
істемейміз. Халықтың қорға-
ны, қоғам қауіпсіздігін сақтау-
шы деген атымызға сай әре-
кет етеміз. Бүгін еңбегімізді 
бағалап, марапаттап жатқан 
Мемлекет басшысы Қасым-
Жомарт Кемелұлына алғы-
сым шексіз. Бұл бізді бұдан да 
өнімді еңбек етуге итермелейді. 
Президенттің өзі ерім деп қол-
дап отырғанда біз де елім деп 
жанқиярлыққа баруға әрдай-
ым әзірміз, – деп ойын біл-
дірді Арыс ауданы ПБ ЖПҚ 
учаскелік полиция инспекторы, 
полиция аға лейтенанты Дәулет 
Төретайұлы.

–  А р ы с т а  а п а т  б о л ғ а н 
күні Түркістан облысы ТЖД 
құрылымдық бөліністері тез 
іске кірісіп, 1647 адамды қауіпсіз 
аймаққа, атап айтсақ, Ақдала, 
41-разъезд секілді жерлерге 
көшірдік. Азаматтарға қолдан 
келгенше бар көмегімізді көр-
сеттік, орын алған өрттерді 
сөндірдік. Жеке құрам толық 
д е ң г е й д е  а т с а л ы с ы п ,  қ ы з -
мет етті. Бүгін Президентіміз 
тапсырып жатқан марапатқа 
көп рахмет. Әрине, біз мара-
пат үшін жұмыс істемейміз, 
бірақ осындай іс-шаралар бізге 
үлкен күш-жігер береді, – деді 
Түркістан облысы ТЖД Өрт 
сөндіру және апаттық-құтқару 
жұмыстары қызметі бастығы-
ның орынбасары, азаматтық 
қорғау подполковнигі Бақытжан 
Абдуғаппаров.

ЖҰМЫС САПАРЫ

Азаптауға жол жоқ

ГАРНИЗОНДЫҚ 
ТАРАТУ

100 жасақ тәртіпті 
қадағалайды

«ПАРАСАТТЫ 
ПОЛИЦЕЙ-2019»

Дәстүрлі байқаудың 
жаңа деңгейі

БАТЫРҒА БАЙ ЕЛ БАҚЫТТЫ

Өткен жұма 
күні Қазақстан 
Президенті Арыс 
қаласында болған 
төтенше жағдай 
кезінде ерекше көз-
ге түскен азаматтар-
ды марапаттады.

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

8
АКЦИЯ

Қарапайым ереже 
– қауіпсіз өмір

SAQSHY
ОРТАЛЫҚТЫҢ 

ЖАҢА БАҒЫТТАРЫ

Мемлекет басшысы «Ұлттық нейро-
хирургия орталығы» акционерлік қоға-
мы басқармасының төрағасы Серік 
Ақшолақовты қабылдады.

К е з д е с у  б а р ы с ы н д а  Қ а з а қ с т а н 
Президентіне Орталықтың соңғы 10 
жылда атқарған жұмыстарының нәти-
желері мен оны дамытудың келешегі 
жөнінде баяндалды.

Атап айтқанда, Серік Ақшолақов 
Қасым-Жомарт Тоқаевқа Орталықта 
микронейрохирургия, эндоваскуляр-
лық, эндоскопиялық, функционалды 
нейрохирургия сияқты жаңа бағыттар-
дың пайда болғаны туралы айтты.

Сонымен қатар, ол мекеме базасында 
аса күрделі нейрохирургиялық оталар 
жасауға мүмкіндік беретін Орталық 
Азияда алғашқы «гамма-нож» кешенінің 
іске қосылатыны жөнінде хабарлады.

Мемлекет басшысы еліміздің барлық 
өңірін қамтуға тиіс жоғары білікті әрі 
қолжетімді медициналық көмек көрсе-
тудің маңызды екенін атап өтті.

ЕУРАЗИЯЛЫҚ ИДЕЯНЫҢ 
25 ЖЫЛДЫҒЫ

М ә ж і л і с  Н .  Н а з а р б а е в т ы ң 
Еуразиялық идеясына 25 толуына орай 
Еуразия мен Азия елдері парламенттері 
спикерлері IV кеңесін өткізуге дай-
ындық үстінде. Бұл туралы Мәжіліс 
Төрағасы Нұрлан Нығматулин өзінің 
Твиттер парақшасында хабарлады. 

« М ә ж і л і с  Н .  Н а з а р б а е в т ы ң 
Еуразиялық идеясына 25 жыл толуына 
орай Еуразия мен Азия елдері парла-
менттері спикерлері IV кеңесін өткізуге 
дайындалуда. Бүгінде 60-тан астам елдің 
парламенттік делегациялары мен 16 
халықаралық ұйым өкілдері ауқымды 
халықаралық жиынға қатысатындарын 
растады», – деп жазды Н. Нығматулин. 

«Үлкен Еуразия: Диалог.  Сенім. 
Әріптестік» тақырыбында халықара-
лық жиын 2019 жылғы 23-24 қыркүй-
екте Нұр-Сұлтанда өтеді. Өздерінің 
қ а т ы с у ы н  р а с т а ғ а н д а р д ы ң  қ а т а -
рында Еуропа, Аустрия, Болгария, 
М а ж а р с т а н ,  Г е р м а н и я ,  И т а л и я , 
Словакия, Словения, Польша, Франция, 
Хорватия, Черногория сынды мемлекет-
тер бар. Азия мемлекеттері қатарында 
Ауғанстан, Вьетнам, Үнді, Иордания, 
Иран, Катар, Қытай, Кувейт, Малайзия, 
БАӘ, Сауд Арабиясы, Түркия, Оңтүстік 
Корея, Жапония елдері бар. ТМД қаты-
сушыларынан Әзербайжан, Армения, 
Беларусь, Қырғызстан, Молдова, Ресей, 
Тәжікстан, Өзбекстан делегациялары 
бар. Сондай-ақ, бұл ауқымды шараға 
ЕҚЫҰ және ҰҚШҰ парламенттік ассам-
блеялары Парламентаралық одақ, 
Азия парламенттік одағы, АӨСШК, 
ИЫҰ басқа да  бірқатар ұйымдар 
қамтылған. 

Осы өте маңызды әрі ауқымды парла-
менттік шара Қазақстанда бірінші рет 
өтейін деп отыр. Басты мақсат – еура-
зиялық мемлекеттердің заңнамалық 
органдары басшыларымен жан-жақты 
диалог орнату, өзара сенімді нығайтып, 
парламентаралық ынтымақтастықты 
одан әрі кеңейту. 

Форум аясында жоспарланып отыр-
ған көптеген екіжақты кездесулер мен 
талқылаулар, пікір алмасулар, әр елдің 
Парламент өкілдерінің күш-жігерін бір 
арнаға тоғыстырып, өз халықтарының 
әл-ауқатын көтеруге үлес қосуға ықпал 
етпек. 

Қазақстандық БАҚ өкілдерімен 
қатар, маңызды шараға «Euronews», 
«New Europe», «EFE» ақпарат агенттігі, 
«CNBC Arabia», Қытайдың Global Times, 
«Синьхуа» ақпарат агенттігі, Ресейдің 
– «Россия 24», «Первый канал» басқа да 
ақпарат құралдары қатыспақ.

Нұрлан ОРАЗҒАЛИЕВ, 
Нұр-Сұлтан – 
Ақтау – Нұр-Сұлтан

А қ т а у  қ а л а с ы н а  е л і м і з д і ң 
түкпір-түкпірінен 200-ден астам 
тәртіп сақшысы мен ІІМ-нің 3 жоға-
ры оқу орынының өкілдері жинал-
ды. Сондай-ақ, Ішкі істер мини-
стрінің орынбасары, полиция пол-
ковнигі Арыстанғани Заппаров 
арнайы келді. 

Дәстүрлі дода 5 қыркүйек күні 
басталды. Байқаудың бұл күнге 
белгіленуінің де өз сыры бар еді. 
Өйткені, бұл күн – қазақтың бір-
туар перзенті, «Ұлт ұстазы», қазақ 
тілінің емлесін бір ізге түсірген 
лингвист-ғалым, қазақ көсемсөзінің 
корифейі Ахмет Байтұрсынұлының 
туған күні. Сонымен қатар, респуб-
ликалық шара «Қазақстан халықта-
ры тілдері күні» мерекесімен де 
ұштастырылды. Сондықтан да бай-
қау мақсаты – ішкі істер органда-
рындағы мемлекеттік тіл саясатын 
насихаттау, оның қызметте де, тұр-
мыста да қолданыс аясын кеңейту, 
полиция қызметкерлерінің Отанға, 
тілге деген патриоттық рухын көте-
ру және полиция мамандығының 
беделін арттыру.

Байқау үш турдан тұрды. Олар – 
«Таныстыру» сәлемдесу, «Жастар 
– елдің болашағы» сахналанды-
рылған көрініс және «Абайдың 
қара сөздері» мәнерлеп оқу турла-

ры. Ашылу салтанатында полиция 
полковнигі Арыстанғани Заппаров 
құттықтау сөз сөйледі.

«Президент Қасым-Жомарт 
Тоқаев «Сындарлы қоғамдық диалог 
– Қазақстанның тұрақтылығы мен 
өркендеуінің негізі» атты халыққа 
Жолдауында қазақ тілінің мемле-
кеттік тіл ретіндегі рөлі күшейіп, 
ұлтаралық қатынас тіліне айнала-
тыны туралы атап өткен болатын. 
Одан бөлек, ұлт жанашырлары 
әл-Фарабидің 1150 жылдығы, Абай 
Құнанбайұлының 175 жылдығы 
мерейтойларын атап өтуге қызу 
дайындық жүруде. Бүгінгі шарада 
осы тақырыптардың қамтылуы – 
Мемлекет басшысының Жолдауын 
насихаттауға арналған маңызды 
қадам. «Парасатты полицей» бай-
қауы биыл оныншы рет өтіп отыр. 
Оны былтырғы жеңімпаздар – 
Маңғыстау облысының Полиция 
департаментінің қабылдауы да 
айшықты нышан. Ендеше барша 
қатысушыға тек сәттілік пен жеңіс 
тілеймін», – деді Арыстанғани 
Расылханұлы.

О с ы  р е т т е  к о м а н д а л а р м е н 
танысып өтелік. Олар – Алматы 
қаласы ПД «Полиция жастары», 
Нұр-Сұлтан қаласы ПД «Елорда», 
Шымкент қаласы ПД «Мегаполис», 
Қарағанды облысы ПД «Алаш айбы-
ны», Шығыс Қазақстан облысы ПД 
«Алтын Алтай», Түркістан облысы 
ПД «Түркістан қырандары», Батыс 
Қазақстан облысы ПД «Жетінші 
аймақ», Қостанай облысы ПД «Алаш 
ұлы», ІІМ М. Есболатов атындағы 
Алматы Академиясының «Алатау 
қырандары», Көліктегі ПД «Көлік 

сақшылары», Жамбыл облысы ПД 
«Тараз қырандары», Қызылорда 
облысы ПД «Сыр сарбаздары», 
Алматы облысы ПД «Жетісу арлан-
дары», ІІМ Бәрімбек Бейсенов атын-
дағы Қарағанды Академиясының 
«Полиция ажары», Атырау облысы 
ПД «Елдің баласы», Ақтөбе облысы 
ПД «Серт береміз!», ІІМ Шырақбек 
Қабылбаев атындағы Қостанай 
Академиясының «Қабылбаев 
ұрпақтары», Ақмола облысы ПД 
«Көкше сақшылары», Солтүстік 
Қазақстан облысы ПД «15-өңір», 
ІІМ Малғаждар Бөкенбаев атын-
дағы Ақтөбе заң институтының 
«Бөкенбаев барыстары», Павлодар 
облысы ПД «Сарыарқа сақшылары» 
командалары.

Ішкі істер министрінің орын-
басары,  полиция полковнигі 
А. Заппаров төрағалық еткен қазы-
лар құрамы келесідей: қазылар 
алқасы төрағасының орынбасары, 
ІІМ Ішкі және сыртқы коммуни-
кациялар департаменті директо-
рының міндетін атқарушы Айжан 
Есімбекова, Маңғыстау облысы Ішкі 
істер органдарының Құрметті арда-
гері Қ. Бержанов, Қазақстанның 
кино және телевидение актері 
Е. Төлегенов, «Каспий» тобының 
әншісі А. Сергебаев, режиссер-дра-
матург Н. Манатов, әлеуметтік желі 
белсендісі, блогер Р. Өтесбаева, 
Ш. Есенов атындағы Каспий техно-
логиялық және инжиниринг уни-

верситеті Қазақ филологиясы кафе-
драсының меңгерушісі, филология 
ғылымдарының кандидаты, доцент 
А. Отарова. Бағалау кезінде коман-
далардың тақырыпты толық ашуы, 
шығармашылық ізденісі, мемлекет-
тік тілді меңгеру деңгейі, белгілен-
ген уақытта регламентті сақтауы 
ескерілді.  

Парасат парағы
Алғашқы «Таныстыру» турында 

командалар полицияда қызмет ету 
мәртебесін, жұмыстарының ерек-
шеліктерін және қызметте қазақ 
тілін қолдану жетістіктерін ерекше-
лей отырып өздерін таныстырды. 
Биресми түрде бұл турды «Парасат 
парағы» деп атауға болғандай 
еді. Өйткені, байқаудың парағын 
ашқан осындағы көріністер бол-
ды. Командалардың «Жайдарман» 
көңілді тапқырлар клубының стиль-
дік сипатын кеңінен қолданған-
дығына куә болдық. Әрі бұл тұрғы-
да полиция қызметкерлерінің 
анау-мынау кәсіби командалар-
ды шеберлігімен он орап алатын-
дығына да көзіміз жетті. Әсіресе, 
үшінші болып шыққан Шымкент 
қаласы командасының өз нөмірін 
«Біз бөлінбейміз де, Құдайдың өзі 
бөліп тастаған» деген «Шаншар» 
театрының директоры Уәлибек 
Әбдірайымовтың сөзімен бастаға-
ны көңіл нысанасына дөп тиген. 
Осылайша бірінші турдың шырайы 
ашыла түсті. 

Расында да полиция қызметкер-
леріне КТК элементтерін ұтымды 
пайдалана білгеннің еш сөкеттігі 
жоқ. Әскери тәртіпті әдемі әзіл-
мен тұздықтаған қандай жарасым-

ды еді. «Ғалымдардың дәлелде-
уі бойынша ең әдемі, ең ақылды 
қыздар біздің полицияда екен!», 
«Иә, сол ғалымдардың дәлелдеуі 
бойынша, ең аңғал, аңқау қыздар 
да полицияда қызмет етеді екен!», 
«Неге?», «Өйткені, олар жаңа ғана 
сен айтқан сөзге сеніп қалды»... 
Осындай тізбекпен ұласқан қысқа-
ша әзілдер кезек күттірген жоқ. 
Көрермендердің де қуанышында 
шек жоқ еді. Көпшілігі полиция қыз-
меткерлерінің соншалықты өткір 
әрі тапқыр әзілдей алатынына таң-
данысып жатты. Өзім де залда оты-
рып осы сезімдерді бастан кешіріп 
жатқандықтан, күнде әскери сипат-
та көріп жүрген полиция қызмет-
керлерінің парасаттылығына көзім 
жете түсті. Әттең, берілген уақыт 
қысқа болып, көп команда регла-
ментке сыймай жатты. Сонысы 
үшін де ұпайлары кемітілгендер 
болды. Бұл ұйымдастыру кезінде 
ескерілетін жайт екен деп ой түй-
дім. Бірақ, кейбір командалардың 
сәлемдесуде әзілге баса көңіл бөліп, 
өздерін таныстыруды ұмытқан 
кездері де болды. Бұл да командалар 
үшін ескеретін жайт. Өйткені, қаты-
сушы командалар саны 21 болған-
дықтан, олардың көптігіне сәйкес 
регламент те 5 минут. Бұл туралы 
байқау барысында да бірнеше мәрте 
ескерілді.

Қарағанды облысы ПД-ның 
«Алаш айбыны» командасының 
«362 әулиелі Маңғыстау даласына 
365 күн сапта тұратын Сарыарқа 
сақшыларынан дұғай сәлем» 
дегеніндей, сөздің балын тамызған 
сәлемдесу туры жоғары деңгейде 
өтті. Көрермен ретінде командалар 
арасынан әзілмен әдемі ой айтып, 
астарлы түйін түйген Шымкент 
қаласы, Ақтөбе, Қызылорда, Алматы 
облыстарының командаларын ерек-

ше атай кеткім келеді. Әсіресе, 
қызылордалық полиция қызметкері 
баласының сөйлеген сөзі көпшілікті 
қатты елжіретті. Әкесінің күні-түні 
қызметте жүріп, бала-шағасының 
қасында аз болатындығын айтқан 
оның сөзін әдемі әнмен жалғаған 
«Сыр сарбаздары» өз өнер көрсе-
туін министр, генерал-лейтенант 
Ерлан Заманбекұлының «Давайте, 
будем патриотами своей Родины!» 
деген сөзімен шебер аяқтай білді.

Ал алматылық тәртіп сақшыла-
ры сахнаға «ат мініп» келді. Бұл 
сахнадағы үлкен экраннан көрсет-
кендей, Алатау баурайынан жолау-

шы шыққан бесеудің Маңғыстауға 
дейін, құдды байқау өтіп жатқан 
«Достық үйінің» сахнасына дейін 
атпен келгендей әсер қалдырған. 
Арғымақтың тұлыбын мінген бесеу-
дің өнерінен ескіліктің, ұлттық құн-
дылықтың иісі аңқып тұрды. 

Парасат пернесі
ІІ тур шарты бойынша үміткер 

командалар «2019 жыл – Жастар 
жылы» болып жарияланғанын еске-
ре отырып, қоғамдағы жастардың 
орнын, оның ішінде полициядағы 
жастардың орнын, сахналық көрініс 
арқылы көрсете білуі тиіс. Негізгі 
талап – көріністер музыкамен 
өрілуі қажет.

Командалар негізінен үш тақы-
рыпты қозғады. Олардың ең бірін-
шісі – қызмет бабында қаза болған 
полицейлерді, соның ішінде жастай 
қыршын кеткен боздақтарды еске 
алу. Екіншісі – жастар мәселесі, 
әлеуметтік проблемалар және үшін-
ші тақырып – діни экстремизм 
туралы. Осы үш тақырыптың бірін 
таңдауға сайыскерлерге ерік беріл-
се керек. Солардың ішінде Алматы 
қаласы Ахмет Байтұрсынұлының 
өмірбаяны мен қазақ тілі, жастар 
мәселесін көтерсе, Нұр-Сұлтан 
қаласы жас полиция маманының 
бір күні туралы көрсетті. Шымкент 
қаласы хан билеген замандағы 
тарихтан тамыр тартып, жастар 
мәселесін қозғады.  

Батыс Қазақстан облысы ПД 
«Жетінші аймақ» командасы теріс 
ағымға бет бұрған ұлдың анасы қай-
ғыдан қаза болғаннан кейін ақыл 
тоқтатқаны туралы сөз етеді. Одан 
кейінгі командалар да уақыт тыны-
сын паш еткен көріністерін қойды. 
Осы ретте Ақтөбе облысы ПД-нің 
«Серт береміз!» командасы сахнаға 
отбасын ала шыққанын атай кет-
кен жөн. Сол арқылы олар полиция 

отбасының қандай болатындығын 
көрсетті. 

Ал Көліктегі ПД «Көлік сақшыла-
ры», ІІМ Бәрімбек Бейсенов атын-
дағы Қарағанды Академиясының 
«Полиция ажары», Атырау облысы 
ПД-нің «Елдің баласы» команда-
лары қызмет бабында қаза болған 
қызметкерлер туралы көңілге қаяу 
ғана емес, ой да салар көріністерін 
паш етті. 

Парасат пайымы
Үшінші тур – «Ұлы Абайдың қара 

сөздерінен» көркемсөз оқу сайы-
сы. Бұл сайыста бар салмақ капи-
танға түсті. Өйткені, мәнерлеп оқуға 

команда капитандары қатысты. Бұл 
күні көрермендер сахнадан жиыр-
ма түрлі Абайдың бейнесін көрді. 
Қай-қайсында да Ұлы ақын ерекше 
толғаныс үстінде еді. 

Бұл тур полиция қызметкер-
лерінің қаншалықты деңгейде актер 
бола алатындығын, өнердің ең биік 
шыңы – болмысқа ену қасиетін де 
меңгере алатындығын көрсетті.

Марапаттау рәсімі
Ішкі істер министрлігінің баста-

масымен өткен кезекті «Парасатты 
полицей» республикалық байқауын 
қорытындылау және марапаттау 
келесі күні өтті. Ішкі істер мини-
стрінің орынбасары Арыстанғани 
Заппаров іс-шараның жоғары дең-
гейде өтуіне атсалысқан Маңғыстау 
облысы Полиция департаментінің 
басшылығы мен жеке құрамына 
алғысын білдірді. Сонымен бірге, 
облыс әкімі Серікбай Трұмовқа ІІМ-
нің алғыс хатын табыс етті. 

Қазылар алқасының шешімімен 
Солтүстік Қазақстан облысы ПД 
«15-өңір», Жамбыл облысы ПД 
«Тараз қырандары» және Ақмола 
облысы ПД «Көкше сақшылары» 
командалары 3-орынға ие болды.

2-орынға ие болған Шымкент 
қаласы ПД «Мегаполис» пен Ақтөбе 
облысы ПД «Серт береміз!» коман-
далары ерекше өнерлерімен ерек-
шеленді.

Жүлделі 1-орынды Көліктегі ПД 
«Көлік сақшылары» командасы 
еншіледі.

Бас жүлде парасатты өнер көр-
сеткен Алматы облысы ПД «Жетісу 
арландары» командасына берілді.

Сонымен қатар, сахна төрінде 
облыс әкімі Серікбай Трұмов құт-
тықтау сөзін айтып, байқауда жүл-
делі орындарға ие болмағанмен, 
мемлекеттік тілдің мәртебесін арт-
тыруда белсенділік танытып, өнер 
көрсеткен 8 командаға Маңғыстау 
облысы әкімінің атынан алғыс хат-
тар табыс етті.

Сахнаға шыққан Маңғыстау 
облысы ПД бастығы, полиция пол-
ковнигі Қанат Таймерденов коман-
даларды құттықтап, Ішкі істер мини-
стрлігіне ерекше алғыс білдіріп, 
дәстүрге айналған «Парасатты поли-
цей» республикалық байқауының 
рәмізін 2020 жылы аталған бай-
қау өтетін Ақмола облысы ПД-не 
табыстады. Ақмола полицейлері 
марафонды қабыл алып, көрермен-
дерге ән шашуын сыйлады. 

Әр команда мүшелері бағалы сый-
лықтар мен марапаттарға, коман-
да жетекшілері де арнайы сый-
лықтарға ие болды. Сөз соңында 
келесі жылғы байқау иелері Ақмола 
облысы Полиция департаменті 
өздерінің сыйлықтары мен марапат-
тарын Ақтау қаласындағы балалар 
үйіне табыстайтындарын мәлім етті. 
Бұл да болса осынау шараның ғана 
емес, жалпы полиция қызметінің 
тәрбиелік бедерін тереңдете түскен-
дей. «Парасатты полицей» дегенің 
осындай болуы керек шығар, сірә!

JAŃ ALYQTAR

Дәстүрлі байқаудың жаңа деңгейі
«ПАРАСАТТЫ ПОЛИЦЕЙ-2019»

Ақтау қаласында 4-6 қыркүйек аралығында республикалық 
«Парасатты полицей» байқауы дүркіреп өтті. Қазақстан халқы 
Ассамблеясының «Достық үйі» ғимаратында өткен дәстүрлі шара-
дан биыл жаңаша сапалық деңгей байқауға болады. Қалай деген-
де де қатысушы 21 команданың қай-қайсысы да республикалық 
жарысқа үлкен дайындықпен келген екен.

Нұрлан ОРАЗҒАЛИЕВ, 
Нұр-Сұлтан – 
Ақтау – Нұр-Сұлтан

Министрдің орынбасары об-
лыстың қоғамдық бақылау комис-
сиясының төрағасы Павл Дудин, 
«Рай» шұғыл әлеуметтік көмек 
көрсету орталығының» дирек-
торы Райхан Бекмановалармен 
бірге Маңғыстау облысы ҚАЖ 
департаментіне қарасты үш 
мекемені аралап, сотталғандар-
дың тұрмыстық және медици-
налық жағдайларымен танысты. 
Олар – қауіпсіздігі ең жоға-
ры ГМ-172/6 мекемесі (қатаң 
режим), қауіпсіздігі ең төмен 
ГМ-172/8 мекемесі (қоныс-ко-
лониясы) және қауіпсіздігі ара-
лас ГМ-172/10 мекемесі (тер-
геу изоляторы). Мұнда 900-ге 
жуық жаза мерзімін өтеушілер 
мен тергеу-қамауға алынғандар 
қамауда отыр. Сонымен қатар, 
колонияларда сотталғандардың 
еңбекпен қамтылуы жоғарылап 
келеді. Бүгінгі таңда еңбекке 
жарамды 501 жазасын өтеушінің 
69,2%-ы, яғни 346 жазасын өтеуші 
жұмысқа орналастырылған.

«Жұмыспен қамту бойынша 
көрсеткіш, әрине, төмен деп 
ойлаймын. Бұл бағытта Еңбек-
Атырау филиалының №1 телімі 
көптеген жұмыстарды атқаруы 
керек. Өз күштеріңізбен өндіріс 
ұйымдастырып қана қоймай, 
сырттан азаматтық тұлғаларды 
– жеке кәсіпкерлер мен жау-
апкершілігі шектеулі серіктес-
тіктерді тарту қажет. Жұмыс 
орындары ашылса, сотталғандар 
жұмыспен қамтылса, ішкі тәртіп-
ке де көп әсер етеді. Одан бөлек, 
жазасын өтеушілердің жасаған 
қылмысымен келтірген залал-
дарды өтеуге немесе мекеме 
ішіндегі дүкендерден жеке қажет 
заттарын алуға, отбасына көмек-
тесуге көп көмек болады. Егер 
өздері сатып алса, ата-ана, туыс-
тары да темекі, шәй секілді зат-
тарды әкеліп беремін деп сапар 
шекпес еді», – деді Арыстанғани 
Расылханұлы.

Г М - 1 7 2 / 6  м е к е м е с і н д е 
кәсіптік-техникалық колледж 
жұмыс істейді, онда дәнекерлеу-
ші, ағаш ұстасы, тігінші, сле-
сарь-сантехник мамандықтары 
бойынша 100 сотталған білім 
алады. 7 кәсіпкерлік субъектісі-
не іске қосылмаған өндірістік 
алаңдар сенімгерлік басқаруға 
берілді, қазіргі уақытта онда 127 
сотталған жұмысқа орналасты-
рылды.

Тексеру барысында А. Заппаров 
мекеме басшылары мен кәсіптік 
лицейлер басшылығының бір-
лесіп күш салуымен сотталған-
дарды кәсіби оқыту үшін жақ-
сы жағдайлар жасалғанын атап 
өтті. Министр орынбасарының 
айтуынша, бас бостандығынан 

айыру орындарындағы сот-
талғандар үшін кәсіптік оқыту – 
еңбекпен қамтуды қамтамасыз 
етуге, сот шешімдерін орындау 
бойынша жәбірленушілерге кел-
тірілген зиянның орнын толты-
руға, бостандыққа шыққан кезін-
де қалыпты өмірге жылдам әрі 
табысты бейімделуіне мүмкіндік 
береді.

А. Заппаров аймақтық ҚАЖ 
департаментінің және мекеме-
лердің жеке құрамымен кез-
десу кезінде азаматтық қоғам 
институттарымен өзара іс-қи-
мылды дамытуға, сотталғандар-
дың құқықтарын сақтауға және 
ҚАЖ қызметкерлерінің қызмет-
тік міндеттерін орындау кезін-
дегі кәсіби біліктіліктеріне ерек-
ше назар аударды. Министрдің 
орынбасары қызметкерлерден 
сотталғандар тарапынан орын 
алатын заң бұзушылықтарға мін-
детті түрде заң шеңберінде назар 
аудару, құқық бұзушылыққа жол 
бермеу және заңнама талаптары-
на сәйкес жұмыс істеу қажеттігін 
атап өтті.

«Біздің министрлік бойынша 
жаңаша өзгерістерге құрылған 
«Жол картасы» жүзеге асуда. 
Осы құжат шеңберінде көптеген 
оң қадамдарға баратын боламыз. 
Соның бірі – еңбекақы мәселесі. 
Биылдан бастап ҚАЖ саласында 
да еңбекақы қорында көптеген 
өзгерістер бар. Ендеше, сіздерден 
талап етілетіні – тек қана жұмыс. 
Жұмыс барысында жазасын 
өтеушілерді азаптау деректері-
не жол бермеулеріңізді сұрай-
мын. Бұл жағдай тікелей минис-
трдің қадағалауында. Мұндай 
әрекеттерге біз тамырымен бал-
та шабатын боламыз. Азаптауға 
жол берген қызметкерлердің 
ө з д е р і  д е  с о н д а й  ж а з а с ы н 
өтеуші атанғанын барлығыңыз 
да көріп-біліп отырсыздар», – 
деді Арыстанғани Расылханұлы.

Сапар барысында министрдің 
орынбасары бас бостандығынан 
айыру орындарында жазасын 
өтеп жатқан адамдарды жеке 
мәселелері бойынша қабылдап, 
жұмыспен қамту және туыста-
рымен кездесу мәселелері сөз 
болды.

Бауыржан 
БЕРІКҰЛЫ

Кеше ІІМ-де сайлау заңнама-
сының конституциялық негіз-
дері бойынша онлайн-тестілеу 
жеңімпазына марапаттар табыс 
етілді. Байқауға 200-ден астам жас 
мемлекеттік қызметкер қатысқан 
болатын. ІІМ Тыл департаментінің 
сарапшысы Зарина Сейітжанова 
Орталық сайлау комиссиясының 
төрағасы Б. Имашевтың атынан 
арнайы диплом алды.

Сондай-ақ, З. Бекежанқызы 
Конституция күніне арналған 
с а й л а у  з а ң н а м а с ы н ы ң  к о н -
ституциялық негіздерін білу-
де  жас мемлекеттік  қызмет-
шілер арасында өткен акция-
да жоғары көрсеткіштері үшін 
Ішкі істер министрінің орын-
б а с а р ы ,  п о л и ц и я  п о л к о в -
н и г і  А л е к с е й  К а л а й ч и д и д і ң 
а т ы н а н  А л ғ ы с  х а т п е н 
марапатталды.

Суретті түсірген 
Бек ИМЕКЕШОВ

Ý AQYT TYNYSY

Азаптауға жол жоқ

ІІМ қызметкері топ жарды

ЖҰМЫС САПАРЫ

МАРАПАТ

Ішкі істер министрлігі өңірлердегі Қылмыстық атқару жүйесі 
мекемелерінің қызметін инспекциялау жұмысын жалғастыру-
да. Министр Ерлан Тұрғымбаев осы мақсатта өз орынбасары 
Арыстанғани Заппаровқа Маңғыстау облысы бойынша ҚАЖ 
мекемелерін тексеруді тапсырды.

Жуырда Конституция күніне орай Орталық сайлау комиссиясы 
ұйымдастырған байқауда ІІМ-нің мемлекеттік қызметшісі сайлау 
заңнамасының конституциялық негіздерін білу бойынша ең жоғары 
балл жинады. 

Бауыржан 
БЕРІКҰЛЫ

Осыған байланысты «Ашықтық. 
Айқындық. Сыбайлас жемқор-
лыққа қарсы әрекет» атты дөң-
гелек үстел Орталық комму-
никациялар қызметінде Ішкі 
істер министрінің орынбасары 
Алексей Калайчиди, ІІМ, сыбай-
лас жемқорлыққа қарсы іс-қи-
мыл агенттігі,  қоғам өкілдері, 
ІІМ қоғамдық кеңесі, Парламент 
депутаттары, Президент жанын-
дағы ұлттық қоғамдық сенім 
кеңесі, арнайы мониторингтік 
топ мүшелерінің қатысуымен 
өтті.

О т ы р ы с т ы  а ш қ а н  А л е к с е й 
Калайчиди ІІМ, Сыбайлас жемқор-
лыққа қарсы агенттік және ішкі 
істер органдарындағы сыбай-
лас жемқорлыққа қарсы іс-қи-

мыл мәселелері бойынша қоғам 
өкілдерін 2019-2020 жылдарға 
арналған бірлескен іс-шаралар 
жоспарының іске асырылу бары-
сы туралы хабардар етті. Жұмыс 
барысында жұмыс тобына келіп 
түскен ұсыныстар пысықталып, 
аса өзекті төрт бағыт бойынша 28 
іс-шараға біріктірілді.

Ішкі істер министрінің орынба-
сары А. Калайчиди атап өткендей, 
28 мамырда бұл жоспарды азамат-
тық қоғам өкілдері таныстырды. 
Үшжақты жоспарға үш тарап қол 
қойды: ІІМ, Сыбайлас жемқор-
лыққа қарсы іс-қимыл агентті-
гі және «ІІМ реформасы үшін» 
бастамашыл тобы.

Одан әрі қатысушылар алдында 
ІІМ Өзіндік қауіпсіздік департа-
ментінің бастығы Арман Саданов 
сөз сөйледі. Ол көтерілген тақы-
рып – өзекті мәселелердің бірі 
және ел басшылығының ерекше 
бақылауында екенін атап өтті. 
Спикердің айтуынша, мемлекет-
тік органдардың, соның ішінде 
Ішкі істер министрлігінің қыз-
метіндегі басымдықтар қоғамдық 
диалог, ашықтық және адамдар-
дың қажеттілігіне жедел әрекет 
ету.

– ІІМ 200-ден астам үкіметтік 
емес ұйымдармен қызметтің түрлі 
бағыттары бойынша, оның ішінде 
өз қатарындағы сыбайлас жемқор-
лыққа қарсы іс-қимыл бойынша 
ынтымақтастықты жүзеге асы-
рады. Бізге халықпен кері бай-
ланысқа негізделген қоғамдық 
бақылау маңызды. Бүгін бізге 

бірлескен жұмыстың алғашқы 
нәтижелерін айтуға, пікір алма-
суға, ұсыныстармен бөлісуге және 
одан әрі ынтымақтастық үшін 
қадамдар белгілеуге бірегей мүм-
кіндік берілді, – деп атап өтті 
Арман Саданов.

Сондай-ақ, ол Өзіндік қауіпсіздік 
департаментінің қызметі, ІІМ-нің 
маңызды құрылымдық бөлім-
шелерінің бірінің функциялары 
мен міндеттері туралы айтып, 
қол қойылған үшжақты құжатқа 
және оның мақсатына егжей-тег-
жейлі тоқталды. Біріншіден, бұл 
халықпен өзара іс-қимыл процес-
терін цифрландыру. Екіншіден, 
қ о ғ а м н ы ң  с е н і м і н  а р т т ы р у . 
Үшіншіден, сыбайлас жемқорлық 
тәуекелдерін төмендету. 

Бүгінгі таңда, спикердің айтуын-
ша, бірқатар іс-шаралар орын-
далды, оның ішінде жол қозға-
лысын реттеу кезінде патруль-
дік полиция қызметкерлеріне 
жезлдарды қайтару; «Азаматтарға 
арналған үкімет» мемлекеттік 
корпорациясына көлікті тіркеу 
және жүргізуші куәлігін беру 
жөніндегі функцияларды беру; 
тіркеу-емтихан бөлімшелерін 
жою; ЖҚЕ бұзушылықтарын тір-
кейтін интеллектуалды камера-
лармен нашар жарақтандырылған 
елді мекендерді қоспағанда, қала-
ларда қол және ұтқыр тасымалды 
радарларды пайдалануға тыйым 
салу; пробациялық есепте тұрған 
адамдарға жазбаша ескертулерді 
енгізу мерзімдерін реттеу және 
тағы басқалар. Сондай-ақ, жол 
парақтарын жою мәселесі бойын-
ша қоғамдық тыңдау өтеді.

ІІМ Өзіндік қауіпсіздік депар-
таментінің бастығы осы бағыт-
тағы алдағы жұмыс жоспарын 
да атап өтті. Бұл ІІМ қызметін 
реттейтін нормативтік-құқықтық 
актілерге сыбайлас жемқорлыққа 
қарсы сараптама жүргізу және 
Мемлекеттік сатып алу кезінде 
баға ұсыныстарын талдау; жеке-
леген кадрлық процестерді авто-
маттандыру.

Сонымен қатар, Арман Саданов 
ведомство қызметкерлері ара-
сындағы қылмыстың азаю үрдісін 
атап өтті. «Осы жылдың 8 айында 
өткен жылдың сәйкес кезеңімен 
салыстырғанда олардың саны 
25%-ға (351-ден 265-ке дейін), 2018 
жылы 2017 жылмен салыстырған-
да 6%-ға (600-ден 561-ге дейін) 
азайды», – деп түйіндеді ол.

Дөңгелек үстел барысында 
арнайы мониторингтік топтың 
мүшелері және жұртшылық өкіл-
дері құқық қорғау саласын одан 
әрі дамыту, атап айтқанда, қыз-
меткерлер қатарындағы сыбайлас 
жемқорлық көріністерін жоюға 
қатысты өз пікірлерімен бөлісті.

Суреттерді түсірген 
Бек ИМЕКЕШОВ

Жемқорлыққа қарсы жаңа жоспар
ДӨҢГЕЛЕК ҮСТЕЛ

Елбасы Н. Назарбаев қоғамдағы моралдық-этикалық ахуалға 
жағымсыз әсер ететін жемқорлықтың алдын алуда оған мүлде 
төзбеушілікті қалыптастыру қажет екенін қадап айтқаны бел-
гілі. Осынау өзекті мәселе «Қазақстан-2050» Стратегиясында да 
қамтылып, онда жемқорлықтың ұлттық қауіпсіздікке төнген 
тікелей қатер екені көрсетілген. Оның бір бағыты – мемлекет-
тік қызметшілер арасында жемқорлыққа қарсы күрес бойынша 
жұмыс жүргізу.  

Ақжан 
РҮСТЕМБЕКҚЫЗЫ

Жуырда елордамыздағы №73 
физика-техникалық лицейінде 
«Абайлаңыз, балалар!» респуб-
ликалық жедел алдын алу іс-ша-
расы аясында өткен «Ойнап 
жүріп, от баспа!» кездесуіне 
дәл осы тақырып арқау болды. 
Нұр-Сұлтан қаласы Алматы 

ауданы ПБ инспекторы, поли-
ция капитаны Лаура Нарқұлова 
және мектеп әкімшілігінің 
ұ й ы м д а с т ы р у ы м е н  ө т к е н 
шараға торғайлық ақын Саят 
Әбенов пен «Қазақстан дауы-
сы» жобасының жеңімпазы, 
әнші Шахаризат Сейдахмет 
қонақ болып келді. Олар жоға-
р ы  с ы н ы п  о қ у ш ы л а р ы н а 
өздерінің балалық шағындағы 

қызықты оқиғаларын айтып 
берді. Өздерінің өтпелі кезең-
нен қалай өткені, балалық пен 
шалалық, мамандық таңдау, 
мақсатты айқындап, арман мен 
қиялға ерік беру секілді өмір 
белестерінен қалай өткенін 
әсерлі әңгімелеп берді. Ашық 
әңгіме барысында ақын Саят 
Әбенов өз шығармашылығынан 
жүрек тебірентер өлеңдерін 
оқып берсе, ал әнші Шахаризат 
Сейдахмет жастардың рухын 
көтеретін «Туған жер» әнін 
шырқады.

Кездесуге келген Нұр-Сұлтан 
қаласы Алматы ауданы ПБ 

Жергілікті полиция қызметі 
бөлімінің бастығы, полиция под-
полковнигі Қанат Нысантаев 
жасөспірімдер арасында құқық 
бұзушылық пен қылмыстың 
алдын алу, өсіп келе жатқан жас 
буынның бойына патриотизм 
сезімін қалыптастыру полиция 
қызметкерлерінің негізгі мін-
деті екенін айта келіп, оқушы-
лардың сұрақтарына жауап 
берді. Ол жасөспірімдермен 
өзінің өмірлік тәжірибесімен 
бөлісе отырып, қателікке ұрын-
бай, ел келешегі үшін еңбек 
ететін нағыз азамат болуға 
шақырды.

Ш а р а н ы ң  ө т у  б а р ы с ы н а 
Ұлттық ұлан Бас қолбасшы-
сының тәрбие және әлеумет-
тік-құқықтық жұмыстар жөнін-
дегі орынбасары, генерал-май-
ор Мұхаметқали Сатов бас-
шылық етті.

– Жоғары жауынгерлік рух-
сыз әскерлердің дайындығын 
елестету мүмкін емес. Барлығы 
даярлықтың мықты болуына 
қызмет етуі қажет. Сондықтан 
әскерде тәрбиеші офицерлерге 
үлкен сенім мен жауапкершілік 
артылады. Өткізілген оқу-әдіс-
темелік жиын тәжірибе алмасу 
алаңы мен болашақ жетістік-
тердің негізі болатынына сенім 
артамын, – деді Ұлттық ұлан-
ның Бас тәлімгері, генерал-май-
ор М. Сатов.

Үш күндік шара барысында 
жеке құрамды қазақстандық 
патриотизм негізінде тәрбие-
леуге бағытталған оқу дәрістері 
жүргізілді.  Сондай-ақ, әске-
ри қызметшілерді тәрбиелеуге 
арналған маңдайалды техно-
логиялар көрсетілді. Төтенше 
жағдайда жеке құрамды тәр-
биелеуге бағытталған психо-
логиялық тренинг сабақтары, 
т ә ж і р и б е л і к  с а б а қ т а р  ө т т і . 
Жауынгерлердің апталап әске-
ри бөлімнен шалғайда қызмет 
атқаруына байланысты жиынға 
қатысушыларға далалық ақпа-
раттық-тәрбие бөлмесінің жаб-
дықталуы паш етілді. 

Жиын барысы Президент 
Қ а с ы м - Ж о м а р т  Т о қ а е в т ы ң 
«Сындарлы қоғамдық диалог 
– Қазақстанның тұрақтылығы 
мен өркендеуінің негізі» атты 
Қазақстан халқына арнаған 
Жолдауымен тұспа-тұс келді. 
Ұлттық ұлан Бас қолбасшы-
сының тәрбие және әлеумет-
тік-құқықтық жұмыстар жөнін-
дегі орынбасары, генерал-май-

ор Мұхаметқали Сатов өңірлік 
қолбасшылықтың жеке құра-
мына және өзара ықпалдастық 
органдар өкілдеріне Жолдауды 
түсіндіру жұмысын өткізді . 
Осылайша, құқықтық тәртіп 
әскерінің Бас тәлімгері жиынға 
келген тәрбиеші офицерлерге 
идеологиялық жұмыста бағыт-
бағдар көрсетті.

–  Қ а з і р г і  к е з  –  а қ п а р а т 
заманы. Еліміз идеологиялық 
ш а й қ а с т ы ң  о р т а с ы н д а  т ұ р . 
Мемлекет басшысы қоғамдағы 
тұрақтылық пен келісімнің ел 
дамуындағы орнын жетік түсі-
неді. Сондықтан Ұлттық келісім 
к е ң е с і н  қ ұ р ы п ,  қ о ғ а м д а ғ ы  
көкейкесті мәселелерді талқы-
лауға дайын екенін көрсетіп 
тұр. Ұлттық ұлан әскеріне  елдің 
тыныштығын қамтамасыз ету 
секілді жоғары міндет жүктеліп 
отыр. Әскердегі тәртіп пен заң-
дылық – жауынгерлік рухтың 
негізі, – деді  генерал-майор 
М. Сатов.

Жолдауда әлеуметтік жағынан 
аз қорғалған тұрғындарға қол-
дау көрсету мәселесі қарасты-
рылған. Ұлттық ұланда да әске-
ри қызметшілердің әлеуметтік 
қорғалуы назардан тыс қалған 
емес. Осыған орай жиын бары-
сында көпбалалы әскери қыз-
метшілер отбасыларын құр-
меттеу кеші ұйымдастырыл-
ды. Шара барысында жиынға 
келген офицерлерге құрмет-
теу кешін ұйымдастыру үрдісі 
мен тәжірибесі көрсетілді. Осы 
тәжірибе жергілікті жерлерде 
жалғасады деген үміттеміз.

Жиын соңында генерал-май-
ор М. Сатов үш күндік жиын-
ның қорытындысын шығарып, 
тәрбиешілердің алдына бірқа-
тар тапсырмалар қойды.

Ұлттық ұланның 
баспасөз қызметі

Жуырда Көкшетау гарнизоны-
ның полиция кешенді күштерінің 
жеке құрамының облыс орта-
лығында қызмет өткеруге дай-
ындығын департамент бастығы 
өзі тексерді. Қоғамдық тәртіпті 
және қылмыстардың алдын алуға 
тартылған полицияның кешенді 
күштерін тарату облыс орталығы-
ның орталық алаңында өтті. 

Гарнизондық тарату  апта сай-
ын әрбір құрылымда ведомство 
басшысының орынбасарларының 
басшылығымен өтеді. Бұл бірінші 
кезекте жеке құрамның қызмет 
өткеруге дайындығын тексеруге 
арналған. Полиция қызметкер-
лері нысанды киім-кешектің, көлік 

құралдарының сыртқы түрінің 
мінсіз болуын және техникалық 
жай-күйін қадағалауы тиіс. Облыс 
орталығының орталық алаңындағы 
кешенді жалпыгарнизондық тара-
ту ай сайын департамент бастығы, 
полиция генерал-майоры Берік 
Біләловтің жеке бақылауымен 
жүргізіледі.

Кіріспе сөзінде департамент 
бастығы Берік Біләлов жеке құрам-
ды қызметтік міндеттерін адал атқа-
руға, қоғамдық тәртіпті бұзудың 
барлық фактілеріне жедел әрекет 
етуге шақырды. Жеке құрамға 2019 
жылғы 1 қыркүйектен бастап жол 
қозғалысын реттеу үшін ала таяқты 
қолдануды жаңғырту туралы Ішкі 

істер министрлігінің бұйрығын 
жеткізді.

Ведомство басшысы жеке құрам-
ның саптық түзелуін, қызметкер-
лердің нысанды киім-кешектерін, 
қызметтік куәліктердің болуын, 
сондай-ақ, қызметтік автокөлік-
тің тиісті түрде ұсталуын тексерді. 
Департамент бастығы жасақтар-
дың алдына қоғамдық жағдайды 
тұрақтандыру және қызметтік 
жұмыстың әртүрлі бағыттары бой-
ынша міндеттер қойды.

Жаңадан қызметке келген поли-
ция қызметкерлеріне салтанат-
ты түрде қызметтік куәліктерді 
тапсыру рәсімінен кейін әрбір 
лек алаңмен салтанатты маршпен 
жүріп өтті.

Кешенді күштердің күштері мен 
құралдарын орналастыру крими-
ногендік жағдайды талдауға сәйкес 
жүргізіледі. Бұл ретте, неғұрлым 
криминогендік аудандар ескеріледі. 

 Бұдан басқа, көше қылмысының 
алдын алу, деңгейін төмендету, 
сондай-ақ, қылмыстарды ізін суыт-
пай ашу мақсатында тұрғын үйлер 
аулаларында және азаматтардың 
көпшілік демалатын орындарында 
жаяу патрульдік жасақтардың саны 
ұлғайтылды, қоғамдық тәртіпті 
күзетуді тәулік бойы жүзеге асы-
ратын полицияның стационарлық 
бекеттері орнатылды.

Ақмола облысының 
ПД баспасөз қызметі 

Облыстың бас полицейі Мемлекет 
басшысының Жолдаудағы айтқан 
тезистеріне тоқталды. Полиция 
мемлекеттің күш құрылымы теті-
гінен азаматтардың қауіпсіздігін 
қамтамасыз ету үшін оларға қызмет 
көрсететін органға айналуы тиіс. 
Марат Төлебаев қарамағындағы 
қызметкерлерге алдағы үш жылда 
Ішкі істер министрлігін реформа-
лауға 173 миллиард теңге бөлінетін-
дігін айтты. 

«Бұл қаражаттың басым бөлі-
гі патрульдік полиция қызмет-
керлерінің еңбекақысын артты-

руға бағытталады. Сондықтан 
сіздерге қойылатын талап та зор. 
Тәртіп пен заңдылықты сақтау, 
өз білімдеріңізді арттыру, норма-
тивтік-құқықтық актілерді білу – 
қызметті жетілдірудің басты шарт-
тары», – деді Марат Төлебаев.

Бөлініс командирі, полиция под-
полковнигі Ерлан Мәдиев жыл 
басынан атқарылған жұмыстардың 
нәтижесін баяндады. 8 айдың қоры-
тындысы бойынша республикалық 
маңызы бар жолдарда жол-көлік 
оқиғалары саны азайды. Оқиғалар 
саны 40,7 пайызға (27-ден 16-ға), 

қаза тапқандар саны 81,1 пайызға 
(22-ден 4-ке) және жарақат алған-
дар саны 42,9 пайызға (49-дан 28-ге) 
азайды. Апат деңгейін азайту мақ-
сатында облыс орталығы мен аудан 
орталықтарында рейдтік іс-шара-
лар өткізіледі.

Патрульдік полиция батальоны 
облыстық және республикалық 
маңызы бар жолдарда, сондай-ақ, 
«Шеп» жүйесінің «Оңтүстік» 
бекетінде қызмет көрсетеді . 
Қызмет атқаратын 15 бағыттың 
жалпы ұзындығы – 1347 шақырым. 
Қызметкерлер осы күнге дейін жол 
үстінде түрлі ақаулармен тоқтауға 
мәжбүр болған жүргізушілерге 
көмек көрсеткен. Ал сақшылардың 
жұмысына риза болғандар бас-
шылық атына білікті қызметкерлер 
үшін алғыстарын білдірді. Марат 
Төлебаевтың айтуынша, Солтүстік 
Қазақстан облысы арқылы өтетін 
азаматтар сақшылардың қызметі-
не қарап жалпы мемлекетке баға 
береді.

Жиын соңында департамент 
бастығы патрульдік полицейлер-
ге тәртіпті сақтау бойынша нақты 
тапсырмалар берді. Жақын ара-
да полиция полковнигі Марат 
Төлебаев аудандық полиция бөлі-
ністерінің жеке құрамымен де кез-
деспек.

Солтүстік Қазақстан облысының 
ПД баспасөз қызметі

100 жасақ тәртіпті қадағалайды

Апаттар 40 пайызға азайды

ГАРНИЗОНДЫҚ ТАРАТУ

ЖҰМЫС КЕЗДЕСУІ

Күн сайын Ақмола облысы орталығының көшелерінде құрамында 
жаяу, автопатрульдер, Ұлттық ұлан жауынгерлері бар патрульдік 
полицияның 100 жасағы шығып, тәртіпті қадағалайды.

Солтүстік Қазақстан облысы Полиция департаментінің бастығы, 
полиция полковнигі Марат Төлебаев өңір жолдарындағы тәртіпті 
қадағалайтын облыстық патрульдік полиция батальонының жеке 
құрамымен жұмыс кездесуін өткізді. Күн тәртібінде – құқықтық 
тәртіпті қамтамасыз ету мен қызметтік тәртіп сұрақтары, Президент 
Жолдауында көрсетілген даму бағыттары.

Тәлімгерлер 
тәжірибе алмасты

ОҚУ-ӘДІСТЕМЕЛІК ЖИЫН

Ұлттық ұланның «Орталық» өңірлік қолбасшылығының 6505 
әскери бөлімінде өңірлік басқармаға қарасты әскери бөлім-
дер мен Ұлттық ұлан Әскери институты тәрбие құрылымдары 
жетекшілерімен үш күндік оқу-әдістемелік жиын өтті. Шараға 
Орталық Қазақстан өңірі мен Петропавл, Қостанай, Нұр-Сұлтан 
қалаларынан отыздан астам офицер қатысты.

Ойнап жүріп, от баспа!
АКЦИЯ

Қай заманда, қандай қоғамда болмасын, жастар тәрбиесі – ең 
өзекті тақырып. Бүгінгі аға буынға қарап, жастар бой түзейді. 
Кейде жастардың бесіктен белі шықпай жатып, құқық бұзып, 
қылмыс жасап жатқан жағдайлары да кездеседі. Сол келеңсіздік-
тің алдын алуға тек ата-аналар ғана емес, ұстаздар мен мектеп 
инспекторлары да жауапты екендігін естен шығармауымыз керек.

Оған департаменттің бас-
ш ы л ы ғ ы  м е н  ж е к е  қ ұ р а м ы 
және ішкі істер органдарының 
ардагерлері қатысты. Талқылау 
аясында департамент бастығы, 
полиция полковнигі Аманжол 
Қабылов ел Президентінің сай-
лауалды бағдарламасын іске асы-
руға қатысты ой-пікірін және 
ортақ міндеттерді таныстыр-
ды. Сондай-ақ, Жолдаудағы 
« А з а м а т т а р д ы ң  қ ұ қ ы қ т а р ы 
мен қауіпсіздігін қамтамасыз 
ету» міндеттеріне ерекше көңіл 
бөлді.

«Ең алдымен, 2020 жылдың 
аяғына дейін Әкімшілік поли-
ция комитетінің жұмысын қай-
та ұйымдастыру қажет. Мұны 
науқаншылдыққа айналдыр-
май, сапалы жүргізген жөн. 

П о л и ц е й л е р  ж ұ м ы с ы н ы ң 
тиімділігі полиция қызметінің 
беделді болуына байланысты», – 
деп атап өтті Президенттің сөзін 
еліміздің бас көлік полицейі.

Өз кезегінде көлік полициясы-
ның қызметкерлері Жолдаудың 
мазмұнын жоғары бағалады. 
Стратегиялық құжаттың әлеу-
меттік және саяси бағытта-
р ы  е р е к ш е  қ ы з ы ғ у ш ы л ы қ 
тудырды. 

Іс-шара барысында кадр сая-
сатын жетілдіру, қызметтік-жа-
уынгерлік дайындық деңгейі, 
сондай-ақ, жеке құрам арасында 
тәртіп пен заңдылықты нығайту 
және сыбайлас жемқорлыққа 
қарсы іс-қимыл мәселелері де 
талқыланды.

Көліктегі ПД баспасөз қызметі

Оған Қостанай облысы Қоғамдық 
кеңесінің мүшесі,  Парламент 
Сенатының бірінші шақырылы-
мының депутаты, Парламент 
Мәжілісінің екінші шақырылымы-

ның депутаты, профессор Сергей 
Жалыбин және А. Байтұрсынов 
атындағы ҚМУ проректорының 
міндетін атқарушы, заң ғылымда-
рының кандидаты, көптеген заң 
еңбектерінің авторы Әлімжан 
Бекмағамбетов қатысты. 

– Жолдау шешімді талап ететін 
көптеген мәселелерді қамтиды. 
Бұл ретте Елбасы саясатымен 
сабақтастықты ерекше атап өткен 
жөн. Бұдан бұрын жарияланған 
Бес институционалдық рефор-
малар мен Ұлт жоспарын және 
«Нұрлы жол» бағдарламасымен 
тығыз байланысты, – деп атап 
өтті Сергей Жалыбин. –Сонымен 
қатар, бірінші Жолдауда мемле-
кеттік қызмет саласында бұрын 
кездеспеген жаңа тәсілдердің 
куәсі болатын бірқатар өзгеріс-
тер бар. Біріншіден, Президент 
алдағы реформалар еліміздің 
қоғамдық-саяси өмірін жаңғырту-
сыз мүмкін емес екенін атап өтті. 
Екіншіден, халық биліктің жұмы-
сын дербес бағалайтын болады. 
Мұны сауалнама әдісімен жасау 
ұсынылды. Егер халықтың 30%-ы 
әкімнің жұмысы туралы жағым-
сыз сөз айтса, онда бұл арнайы 
комиссия құру үшін себеп болмақ. 
Үшіншіден, мемлекеттік органдар-
дың қызметіне қоғамдық кеңес-
тер мен ұлттық қоғамдық сенім 
кеңесінің рөлі күшейтіледі, – деп 
сөзін жалғастырды С. Жалыбин.

Ж о л д а у д а  ж е к е  т ұ л ғ а н ы ң 
құқықтарын қорғауды күшейту, 
сондай-ақ, сыбайлас жемқорлыққа 
қарсы іс-қимыл шараларын күшей-
ту қажеттілігі айтылды. Бұл жұмыс-

тың айтарлықтай бөлігі құқық 
қорғау органдарына жүктеледі.

– Сыбайлас жемқорлыққа қар-
сы күрес Нормативтік-құқықтық 
базадағы институционалдық өзгері-
стерсіз мүмкін емес. Сондықтан 
Жолдауда бұрын қолданылып жүр-
ген, бірақ одан кейін жойылған 
нормативтік-құқықтық актілердің 
сыбайлас жемқорлыққа қарсы 
сараптамасын қалпына келтіру 
және оған теріс әсер ету тетік-
терін белсенді пайдалану қажеттігі 
атап көрсетілген, – деді Сергей 
Михайлович. 

Полиция жұмысын бағалаудың 
негізгі өлшемі – халықтың сенімі 
болуы тиіс. Президенттің айтуын-
ша, полиция азаматтарға олардың 
қауіпсіздігін қамтамасыз ету бой-
ынша қызмет көрсететін орган 
болмақ.

Жалпы алғанда, Мемлекет бас-
шысы біздің орнымызды одан әрі 

дамыту жөніндегі негізгі бағыттар-
ды шоғырландырды және қойылған 
міндеттерді шешуге бағыттайды. 

А. Байтұрсынов атындағы ҚМУ 
проректорының міндетін атқа-
рушы, заң ғылымдарының кан-
дидаты Әлімжан Бекмағамбетов 
қ о ғ а м д ы қ  с а н а н ы  ж а ң ғ ы р т у 
генетика, сандық технологиялар 
саласындағы көптеген ғылыми 
жаңалықтар бастау алғанын атап 
өтті.

– Бүгінгі таңда заң шығару осы 
үдерістерге үлгеруі маңызды. Біз 
генетика саласындағы жасанды 
өндемелер, серпінді технологиялар 
туралы әңгіме жүргізудеміз. Бұл 
бағыттарды заңнамалық реттеу 
қажет, – деді А. Бекмағамбетов.

Ә л і м ж а н  Б е к м а ғ а м б е т о в 
«Тыңдаушы мемлекет» тұжы-
рымдамасын іске асыру маңыз-
дылығын атап өтті.

– Көп жағдайда ең өткір мәселе-
лерді шешуге көмектесетін қоғам-
дық институттар құрылған, онсыз 
мемлекеттің одан әрі дамуы мүмкін 
емес. Мысалы, полицияда құрылған 
консультативтік-кеңесші органдар 
өз тиімділігін алғаш рет дәлелдеп 
отыр. Олардың көмегімен қоғам 
диалог жүргізіп, биліктің назарын 
мәселелерге аударады, – деп атап 
өтті Ә. Бекмағамбетов.

Кездесу соңында полиция қыз-
меткерлері белгілі заңгерлерге 
еліміздің заңнамалық өрісін одан 
әрі дамыту келешегіне қатысты 
сұрақтар қойды. Ішкі істер депар-
таментінде жергілікті жерлердегі 
құқық қорғау органдары рефор-
масының барысын түсіндіретін 
арнайы топ құрылғанын атап өту 
қажет. Жақын арада қоғамдағы 
полиция бейнесі мүлдем басқаша 
болады.

Қостанай облысының 
ПД баспасөз қызметі

JOLDAÝ Ǵ A – QOLDAÝ 

Халық сеніміне негізделген полиция
Қоғам белсенділері Президенттің Қазақстан халқына Жолдауының 

негізгі ережелерін Қостанай облысы Полиция департаментінің жеке 
құрамымен кездесуде талқылады.

Жолдау мазмұнын 
жоғары бағалады

Көліктегі Полиция департаментінде Президент Қасым-
Жомарт Кемелұлы Тоқаевтың «Сындарлы қоғамдық диалог 
– Қазақстанның тұрақтылығы мен өркендеуінің негізі» атты 
Қазақстан халқына Жолдауының негізгі ережелері талқыланды. 

Кездесу барысында депар-
тамент бастығы полиция қыз-
меткерлерін Мемлекет бас-
ш ы с ы н ы ң  Ж о л д а у ы н д а ғ ы 
б а р л ы қ  т а р м а қ т а р м е н 
таныстырды.

П о л и ц и я  п о л к о в н и г і 
Е. Жұмаханбетов айтып өткен-
д е й ,  Ж о л д а у д а  х а л ы қ п е н 
т и і м д і  к е р і  б а й л а н ы с  ж ә н е 
азаматтардың құқықтары мен 
қауіпсіздігін қамтамасыз ету 
бойынша жеке блоктар бөлін-
ген. Президент Қасым-Жомарт 
Тоқаев азаматтардың барлық 
сындарлы өтініш-тілектерін 
жедел әрі тиімді қарастыра-
тын «Халық үніне құлақ аса-
тын мемлекет» тұжырымдама-
сын іске асыру міндетін алға 
тартты. 

Билік пен қоғам арасында 
тұрақты диалог орнату арқылы 
ғана қазіргі геосаяси ахуалға 
бейімделген үйлесімді мемле-
кет қалыптастыруға болады. 
«Азаматтардың өтініштерін 
сапалы қарау және олар бой-
ынша жедел шаралар қабыл-
дау үшін біз екі ауданда аза-
м а т т а р д ы ң  ы ң ғ а й л ы л ы ғ ы 
үшін фронт-кеңестер аштық. 
Жақын арада барлық аудандық 
бөлімшелерде фронт-кеңестер 
жұмыс істейтін болады. Ай сай-
ын «Жолда қабылдау» акция-
сын өткіземіз, мұның барлығы 
халықтың игілігі үшін жасалу-
да.

Өткен жылдан бастап менің 
бастамам бойынша Жергілікті 
полиция қызметінің патруль-
дік полиция полкі және юве-

налды полиция инспекторлары 
күн сайын қаланың 147 мек-
тебінің жанында, жол қиылыс-
тарында және жаяу жүргін-
шілер өткелдерінде үш ауысым-
дық кезекшілік өткізеді. Әрбір 
тұрғын қызметкерге жүгінген-
де түсіністікті, адамгершілікті 
сезінуі керек. Сондай-ақ, жедел 
түрде есірткінің таралуын, адам 
саудасының, әйелдерге қар-
сы тұрмыстық зорлық-зом-
былықтың және жеке адамға, 
әсіресе балаларға қарсы басқа 
да ауыр қылмыстардың алдын 
алу жөніндегі жұмысты күшей-
ту қажет. Барлық бағыттар бой-
ынша жұмыстар жалғастыры-
латын болады», – деді департа-
мент бастығы.

Кездесу соңында полиция 
полковнигі Е. Жұмаханбетов 
2020 жылғы қаңтардан бастап, 
м и к р о  ж ә н е  ш а ғ ы н  б и з н е с 
субъектілеріне тексеріс жүр-
гізуге үш жылға тыйым салу 
туралы шешім күшіне енетінін 
және бизнестің, әсіресе шағын 
және орта бизнестің дамуына 
кедергі келтіретін кез келген 
әрекеттер мемлекетке қарсы 
қылмыс ретінде қарастырыла-
тынын атап өтті. Осыған орай, 
ол арнайы ақпараттық брошю-
раларды дайындауды тапсыр-
ды. Сондай-ақ, ішкі істер орган-
дарындағы сыбайлас жемқор-
лыққа жол берілмейтінін, біз 
оны жою үшін күресуге тиіс 
е к е н д і г і м і з д і  е р е к ш е  а т а п 
өтті.

Шымкент қаласының 
ПД баспасөз қызметі

Құжаттың әр тармағы 
салмақты

Шымкент қаласы Полиция департаментінің бастығы, полиция 
полковнигі Е. Жұмаханбетов Абай, Әл-Фараби, Еңбекші және 
Қаратау ауданы Полиция басқармаларының жеке құрамымен 
кездесті.

Мақсат ҚҰРМАНТАЙҰЛЫ, 
Нұр-Сұлтан стансасындағы 
ЖПБ бастығы

М е м л е к е т  б а с ш ы с ы н ы ң 
С т р а т е г и я с ы н д а  е л д і ң  о д а н 
ә р і  д а м у ы н а  қ а т ы с т ы  о н ы ң 
жеке көзқарасы белгіленген. 

Қ. Тоқаевтың Жолдауында азамат-
тардың құқықтары мен олардың 
қауіпсіздігін қорғауды күшейту-
дің басты факторы құқық қорғау 
жүйесінің терең реформалары 
екені айтылды. 

  Заңның барлық қарама-қай-
шылықтары мен түсініксіздігі 
азаматтардың пайдасына түсін-
дірілуі тиіс. Президентіміз Қасым-
Жомарт Кемелұлы Жолдаудағы 
маңызды мәселелерге тоқталды. 
Жыныстық зорлық-зомбылық, 
педофилия, есірткі тарату, адам 
саудасы, әйелдерге қатысты тұр-
мыстық зорлық-зомбылық және 
басқа да ауыр қылмыстарға, әсіре-
се, балаларға қатысты қылмыстарға 
қолданылатын жазаны шұғыл түр-
де қатайту қажет. Осы мәселе-
лерді  шешу үшін  Парламент пен  
Үкіметке тапсырама берді. 

П о л и ц е й л е р  ж ұ м ы с ы н ы ң 
тиімділігі полиция қызметінің 
беделіне байланысты. Полиция 
бейнесі мемлекеттің күш құра-

лы емес, азаматтарға олардың 
қауіпсіздігін қамтамасыз ету бой-
ынша қызмет көрсететін орган 
болады. ІІМ реформасына келесі 
үш жыл ішінде қаражат бөлінеді. 
Бұл қаражат жалақыны көтеруге, 
тұрғын үйді жалға алуға, ХҚКО 
қағидаты бойынша полицияның 
қазіргі заманғы фронт-кеңселерін 
құруға бағытталатын болады. 

М е м л е к е т  б а с ш ы с ы  ө з і н і ң 
халыққа арналған Жолдауында 
қоғамды, елді толғандырып жүр-
ген барлық мәселелерге тоқтал-
ды. Халықтың әлеуметтік мәсе-
лелеріне аса мән беруде. Қазір 
елімізде әрбір қазақстандық өзінің 
қабілетін ашу үшін халыққа бар-
лық мүмкіндіктер мен жағдай 
жасалып жатыр. Жолдаудың негіз-
гі мақсаты – халықтың әл-ауқаты-
ның жақсаруы. 

Қ а с ы м - Ж о м а р т  Т о қ а е в  ө з 
Жолдауында «тыңдайтын мемле-
кеттің» тұжырымдамасы туралы 
да сөз қозғады, бұл тұрақты диалог, 
мәселелерді біліп және оған шешім 
қажет керектігін, әрбір азамат өз 
елінің өркендеуі үшін жауапкер-
шілікте екендігін де атап өтті.

Президентіміздің Жолдаудағы 
барлық бастамаларын қолдай 
отырып, біздің ұрпақ Қазақстан 
Республикасының гүлденген елін-
де бақытты болады деп сенемін.

Маңызды бастамаларға негіз болды
Ел Президенті Қасым-Жомарт Тоқаев халықты толғандырып 

жүрген барлық мәселелерді жақсы біледі. Халықтың жағдайын 
жақсарту үшін өзінің жеке әрекет жоспарын әзірледі. Қазақстан 
Президенті еліміздің әр азаматын Отанымыздың гүлденуіне 
өз үлестерін қосуға шақырды. Осы мақсатпен 2019 жылғы 2 
қыркүйекте Қазақстан халқына «Сындарлы қоғамдық диалог 
– Қазақстанның тұрақтылығы мен өркендеуінің негізі» атты 
алғашқы Жолдауын арнады.

Ақмола облысы ПД Бұланды ау-
данының полиция қызметкерлері 
«Виза» атты іздестіру итінің көме-
гімен қылмыс ашып, гараждағы 
құралдар мен автобөлшектерді 
ұрлаған күдіктіні анықтады. 

Жуырда аудандық ПБ кезек-
ші бөліміне Макинск қаласының 

62 жастағы тұрғынынан белгісіз 
біреулердің ілмелі құлыпты бұзып 
кіру жолымен ұрлық жасағаны 
туралы өтініш түсті. Жәбірленуші 
әйел залал сомасын 235 000 теңгеге 
есептеген. Ақпарат түсе салысымен 
жедел тергеу тобы «Виза» атты 
итпен бірге  оқиға орнына жеткен. 

А р н а й ы  ү й р е т і л г е н  « В и з а » 
с а н а у л ы  м и н у т т а р д ы ң  і ш і н -
де ұрының исі бойынша поли-
цейлерді металл қабылдайтын 
пунктке алып келген. Ұрылар-
дың аталған жерге келгені бей-
н е к а м е р а л а р ғ а  д а  ж а з ы л ы п 
қалған.

Ұрлық фактісі  бойынша 28 
және 31 жастағы Макинск қала-
сының тұрғындары ұсталды. 
Күдіктілердің біреуінің ҚК 181-
бабы бойынша бұрын сотталғаны 
анықталды. 

Күдіктілерге «міндетті келу» 
бұлтартпау шарасы қолданылып, 
заттай айғақтар тәркіленді. Осы 
фактіге қатысты ҚК 188-б. 2-бабы 
бойынша сотқа дейінгі тергеу жүр-
гізілуде.

Ақмола облысының 
ПД баспасөз қызметі

Темір ұрлап, торға түсті

Қ о ғ а м д ы қ  қ а у і п с і з д і к т і 
қамтамасыз етуде жеке күзет 
құрылымдарының алар орны зор. 
Солтүстік Қазақстан облысында 
мұндай 109 құрылым тіркелген. 

Олар 6 мыңнан астам объектіні 
қылмыстық қол сұғушылықтар-
дан қорғайды. Оның ішінде 530 
объектіні күзет құрылымдары-
ның қызметкерлері күзетсе, 5450 
объект, сондай-ақ, 1830 пәтер 
мен үйлер орталықтандырылған 
күзет пультіне қосылған. Күзет 
қызметкерлері мен полицияның 
арасындағы өзара іс-қимылды 
үйлестірумен облыстық Полиция 
департаментінің Күзет қызметін 
бақылау бөлімі айналысады. 

«Біздің бөлімнің қызметкерлері 
күзет агенттіктерінің заңнама 
талаптарын сақтауын жиі қадаға-
лайды, – дейді Күзет қызметін 
бақылау бөлімі бастығының мін-
детін атқарушы, полиция под-
полковнигі Руслан Данияров. – 
Жыл басынан 5 кешенді тексеру 
өткізілді. Тоқсан сайын күзет 
құрылымдары басшыларымен 
жұмыс кездесулері ұйымдасты-
рылады. Олардың жұмысына 
талдау жүргізіліп, олқылықтар-
д ы ң  о р н ы  т о л ы қ т ы р ы л а д ы . 
Сонымен бірге, 8 ай ішінде түр-
лі меншік нысандарына, әсіре-
се, террористік тұрғыда осал 
объектілерге шабуыл жасалған 
жағдайдағы күзетшілердің әре-
кеттерін пысықтау бойынша 30 

оқу-жаттығу сабағы өтті. Жеке 
күзет агенттіктері мен өзіндік 
қауіпсіздік қызметтері қорғауын-
да облыс орталығында террорис-
тік тұрғыда осал 21 объект бар».

Тәжірибе жеке күзет күшінің 
тиімділігі жоғары екенін көрсет-
ті. Агенттіктер өздерінің патруль-
деу сызбасын күзетілетін объек-
тілерге мобильдік топтар барын-
ша жақын орналасуы үшін құрай-
ды. Сәйкесінше, дабыл белгісі 
қосылған объектіге келу уақыты 
да қысқарып, күзетшілер санау-
лы минутта жетеді. 

Жыл басынан жеке күзет 
құрылымдарының қызметкер-
лері күзететін объектілерде 35 
ұрлық пен құқық бұзушылықтың 
жолы кесілді. Бұдан басқа, фир-
малар күн сайын полицияның 
кешінді күштерінің құрамында 
қоғамдық қауіпсіздікті қамтама-
сыз ету үшін 7 мобильдік эки-
паж пен жаяу жасақ бөледі. Осы 
жылдың басынан күзетшілер 640 
құқық бұзушылықты анықтап, 39 
қылмыстың ашылуына қатысты. 

Ү к і м е т т і к  е м е с  к ү з е т 
құрылымдарының әлеуетін қыл-
мыспен күреске және құқықтық 
т ә р т і п т і  қ а м т а м а с ы з  е т у г е 
жұмылдыру жұмыстары облыс-
тық Полиция департаменті бас-
шылығының тұрақты бақы-
лауында.

Солтүстік Қазақстан 
облысының ПД баспасөз қызметі

Күзет құрылымдарының 
көмегі зор

Екібастұз  қаласы Полиция 
басқармасы бастығының міндетін 
атқарушы Елнұр Бұқаев ержүрек 
жігіттерге алғыс хаттар мен бағалы 
сыйлықтарды табыс етті.

«Әрдайым көмекке келуге дай-
ын адамдар көп болғаны жақсы. 
Бұл жағдайда жігіттер өздерінің 
жасына қарамастан құқық қорғау 

органдарына көмек көрсетті», – 
деді полиция подполковнигі Елнұр 
Жұмабайұлы қол сағаттары мен 
алғыс хаттарын тапсырып.

«Менің ойымша, әркім осылай 
жасаушы еді, мұны үлкен іс деп 
санамаймын. Тек өзімнің адами 
борышымды орындадым», – деді 
Иван. Қыздың өзі түсіндіргендей, 

кешкісін ол бокс үйірмесінен үйге 
оралған. Шешембеков көшесін-
дегі 15 үйдің жанында өтіп бара 
жатқанда қарама-қарсы бағытта 
оған бұрын таныс емес ер адам 
телефон арқылы сөйлесіп келе 
жатып, біреумен қыздың сырт кел-
бетін телефон арқылы талқылай 
отырып, онымен әңгіме жүргізе 
бастаған. Содан кейін олардың 
арасында ауызша жанжал туын-
дап, сонымен ол оған дене жарақа-
тын тигізген. Қыз айқайлап, көмек-
ке шақырған кезде, жігіттер оны 
ұстап алған.

«Қыз қатты қорқып, жылап, 
көмек сұрады, – деді қаскүнемді 
ұстауға қатысқан жігіттердің бірі. 
– Біз оны ұстап тұруға тырыстық, 
ол қайтадан қашуға тырысты. 10 
минуттан кейін біз оны тез көмек-
ке келген полиция қызметкерлері-
не бердік». 

Осы факт бойынша ҚК 293-бабы 
(«Бұзақылық») бойынша сотқа 
дейінгі тергеу жүргізілуде.

Павлодар облысының 
ПД баспасөз қызметі 

Жаужүрек жігіттер

Батыс Қазақстан облысы ПД 
және Орал қаласы ПБ криминал-
дық полиция қызметкерлері жүр-
гізген жедел-іздестіру іс-шаралары 
нәтижесінде 1990 жылы туған аза-
мат ұсталып, ол 1963 жылы туған 
әйел адамды өлтіргенін мойындады. 

Сондай-ақ, ұсталған азамат және 
оның 1992 жылы туған танысы ер 
адамды өлтірген. Оның мәйіті 27 
тамыз күні «Газовик» саяжай қоға-
мы аумағында табылды. 

Ұсталған күдіктілерден вело-
с и п е д  ж ә н е  ж ә б і р л е н у ш і н і ң 

с ө м к е с і  т а б ы л д ы .  С о н ы м е н 
бірге,  екеуі  де  бұрын бірне-
ше рет қылмыстық жауапкер-
ш і л і к к е  т а р т ы л ғ а н ы  б е л г і л і 
болды. 

Осы фактілер бойынша ҚК-нің 
99-бабына (адам өлтіру) сәйкес 
сотқа дейінгі тергеу амалдары 
жүргізілуде. 

Батыс Қазақстан облысының 
ПД баспасөз қызметі

Адам өлтірген айуандар

Ұрлық 30 тамызда Корчагин көшесінде «ГУМ» сауда орталығының 
бутиктерінің бірінде жасалған. Белгісіз азамат жертөледегі еденді 
бұзып, зергерлік дүкенге кіріп, ұрлық жасаған.

Жедел тергеу іс-шаралары барысында полиция қызметкерлері 24 
жастағы ер адамды ұстады. Күдікті кінәсін толық мойындады.

– Бұл азамат тонаушыға бөтен мүлікті басқа адамдарға сатуға 
көмектескендігі белгілі болды, – дейді Рудный қаласы ПБ криминал-
дық полиция бөлімінің бастығы, полиция майоры Максим Греков.

Қазіргі уақытта екінші күдіктінің кім екені анықталып, ұстау және 
іздестіру жариялау бойынша шаралар қабылдануда. 

ҚК 188-бабы 3-бөлімі бойынша сотқа дейінгі тергеу жүргізілуде. 
Ұрланған заттардың жартысы Қостанай қаласының ломбардтарынан 
тәркіленді. 

Қостанай облысының ПД баспасөз қызметі

Оңай баю опа бермейді

МАРАПАТ

Ержүрек жігіттердің көмегімен қызға шабуыл жасаған ер адам 10 
минут ішінде ұсталынды. Оқиға 30 тамыз күні кешкісін Екібастұз 
қаласының Шешембеков көшесі, 15 үйдің ауласында орын алған.

Қызмет бабында қолданылатын иісшіл ит қылмысты ізін суытпай 
ашуға көмектесті.  

Жақында Орал қаласының Зашаған ауылында «Орал-Атырау» 
тасжолының бойындағы орман алқабында зорлықпен өлтірілген 
әйел адамның мүрдесі табылды. 

Рудный қаласы Полиция басқармасының қызметкерлері 5 000 
000 теңгенің алтын бұйымдарын ұрлады деген күдіктіні ұстады.

Солтүстік Қазақстан облысында жеке күзет құрылымдарының 
көмегімен 39 қылмыс ашылды.

Сарыағаш ауданы ПБ-нің кезек-
ші бөліміне бірнеше жәбірленуші 
арызданған. Олар Атырау облы-
сындағы компаниялардың біріне 
жұмысқа орналасуға уәде беріп, 
олардан ақша алып кеткен ала-
яқтың құрбаны болғаны тура-
лы хабарлайды. Аталған жайттар 
Сарыағаш ауданы ПБ-нің СДТБТ-
ға ҚК-нің 190-бабы («Алаяқтық») 
бойынша тіркеуге алынды.

Сарыағаш ауданы ПБ-нің қыз-
меткерлері жедел іс-шаралар жүр-
гізу барысында күдікті ретінде 
Қызылорда облысының тұрғынын 
құрықтады. Тергеу барысында 
оның осындай 10 жайтқа қатысы 
бары анықталды. 

Күдікті жәбірленушілердің сені-
міне кіріп, Атырау облысындағы 
компаниялардың біріне жұмысқа 

орналасуға көмек көрсетемін деп, 
жұмыс сұраған адамдардың әр-
қайсысынан 150-180 мың теңге 
аралығындағы ақшаларын алып, 
ізін суытқан. Жәбірленушілерге 
келтірілген шығынның жалпы 
сомасы екі миллион теңгеге жуық.  

Дәл осындай баппен Сайрам 
ауданында қылмыстық жайт орын 
алды. Ауданның тәртіп сақшы-
лары алаяқтық жолмен жәбір-
ленушілердің 100 мың теңгесін 
жымқырып кеткен күдіктіні 
құрықтады. Ауданның екі тұрғы-
нының танысы сенімдеріне кіріп, 
әлеуметтік көмек алуға көмекте-
семін деген жалған уәдемен, біре-
уінен 30 мың теңге, екіншісінен 70 
мың теңгесін алып, ізін суытқан. 

Бұл жайттар аудандық ПБ-ның 
С Д Т Б Т - ғ а  « А л а я қ т ы қ »  б а б ы 

б о й ы н ш а  т і р к е у г е  а л ы н д ы . 
Полиция қызметкерлерінің жедел 
іздестіру іс-шараларын жүргізуі 
нәтижесінде жергілікті тұрғын 
ұсталды. Сотқа дейінгі тергеу амал-
дары жүргізілуде. Полиция қыз-
меткерлері оқиғаның мән-жайын 
анықтауда. 

Өз кезегінде Түркістан облы-
сының полицейлері азаматтарға 
қырағы болу керектігін айтып, бей-
таныс адамдарға сенбеу қажеттігін 
тағы да еске салады. Алаяқтардың 
құрбаны болмау күмәнді қызмет-
терді ұсынатын адамдарға артық 
сенімсіздік пен немқұрайлылық 
көрсетпеу керек. Әлеуметтік және 
өзге де қызметтер ұсынған болса 
да, олардың құжаттарын тексер-
мей, бөгде адамдарға есік ашпау 
керек. 

Түркістан облысының 
ПД баспасөз қызметі

Сенімге кіріп, сан соқтырған
Түркістан облысының полицейлері алаяқтық жасаған күдік-

тілерді құрықтады.

АРМРЕСТЛИНГ

СПАРТАКИАДА

Армрестлинг бойынша өткен 

жарыс барысында 85 келіге дей-

інгі  салмақ дәрежесінде Алға 

ауданы ТЖБ аға инженері, аза-

маттық қорғау капитаны Арман 

Алмағамбетов 1-орынға, 65 келіге 

дейінгі салмақ дәрежесінде Алға 

ауданы 6-ӨСБ өрт сөндірушісі, 

азаматтық қорғау кіші сержанты 

Шынтас Тағаниязов 3-орынға ие 

болды.

Алға ауданы ТЖБ бастығы, аза-

маттық қорғау майоры Мақсат 

Әбілтайұлы өз қызметкерлерін 

жеңісімен құттықтап, одан әрі 

табысқа жете берулерін тіледі.

Алға ауданы ТЖБ 

баспасөз қызметі

З. КӘРІМЖАНОВА, 

Шығыс Қазақстан облысы

Ашылу салтанатында Әнұран 

шырқалып, Жарма ауданының 

прокурорлары Н. Ерболат, С. Ораз, 

Жарма ауданы әкімдігінің баспасөз 

хатшысы Т. Уранова, «Answer» 

қ о ғ а м д ы қ  қ о р ы н ы ң  ө к і л д е р і 

С. Щетников, А. Абашин, «Еңбек-

Ө с к е м е н »  Р М К Ф  д и р е к т о р ы 

Б. Самарханов, «Altai» телеарна-

сының журналисі И. Санникова, 

ОӘБ тәрбие бөлімінің қызметкері 

Т. Уранова, 156/17 жасақ бастығы, 

әділет лейтенанты А. Карашев, 

9 9 6 6  Ә Б  в з в о д  к о м а н д и р і 

Ж. Нұрымбеков, Шуақ ауылындағы 

№236 мектептің денешынықтыру 

дайындығы бойынша нұсқаушы-

сы Ж. Төпенов, аудандық білім 

беру бөлімінің спорт және денешы-

нықтыру дайындығы бойынша өкіл-

дері Қ. Нұрмадиева сөз сөйледі.

Іс-шараға мекеме бастығының 

міндетін атқарушы, әділет майоры 

Е. Сүлейменов қатысып, барлық 

қатысушыларды спартакиаданың 

басталуымен құттықтап, осындай 

тәрбиелік іс-шаралардың денсау-

л ы қ т ы  н ы ғ а й т у д а ғ ы ,  р у х а н и -

адамгершілік тұрғыда сауықтыру-

дағы және саламатты өмір салтын 

қалыптастырудағы маңыздылығын 

атап өтті. Барлығына сәттілік және 

жақсы ойын тіледі.

С п а р т а к и а д а н ы ң  б а с т а л у ы 

сотталғандар командалары мен 

Қалбатау ауылының спорт мек-

тебі арасында волейбол ойынымен 

басталды. Олар Жарма ауданының 

білім беру бөлімімен өзара іс-қи-

мыл жасау туралы меморандум 

аясында Мекемелердің спорттық 

іс-шараларына бірінші рет келіп 

отырған жоқ. Үш матчтан кейін 

турнир қонақтары жеңіске жетті, 

бірақ сотталғандардың көңіл күйі 

бойынша достық жеңді. Сондай-ақ, 

сотталғандар көрермендерді спорт-

тық билер және флеш-моб орындап, 

түрлі-түсті шоумен қуантты.

Үстел теннисі, қысқа қашықтыққа 

жүгіру, армрестлинг, ұзындыққа 

секіру, білтемірге тартылу сияқты 

көптеген спорт түрлері бойынша 

жарыстар өтіп, жеңімпаздарды 

мадақтамалар, сыйлықтар күтіп 

тұрды. Демеушілік қолдаудың арқа-

сында спартакиаданың барлық 

қатысушылары мен іс-шараны дай-

ындауға және өткізуге белсенді 

қатысқан сотталғандар назардан 

тыс қалған жоқ. 

Спартакиаданың жабылуы сот-

талғандардың көркемөнер көр-

сетуімен, 2019 жылғы кубокты №1 

жасақтың жеңімпаз командасы-

на салтанатты түрде табыстаумен 

жалғасын тапты. Құттықтау сөзімен 

іс-шара қонақтары сотталған-

дарға алғыстарын білдірді. Мекеме 

бастығының тәрбие жұмысы жөнін-

дегі орынбасары, әділет капита-

ны М. Байнуркашева жазғы спар-

такиаданың жұмысын қорытынды-

лап, қатысушыларға жақсы ойын 

көрсеткендері, қонақтарға меке-

менің тәрбие жұмысына көңіл бөл-

гені, демеушілерге осындай маңы-

зды сауықтыру мерекесін табысты 

өткізгені үшін рахмет айтты.

Жақында Ақтөбе қаласының №1 Мамандандырылған өрт сөн-
діру бөлімінің аумағында Ақтөбе облысы Төтенше жағдайлар 
департаментінің құрылымдық бөлімшелері арасында спорт жары-
стар ұйымдастырылды.

Құрыш білекті қырандар

Спорт пен тәрбие – егіз
Шығыс Қазақстан облысы бойынша ҚАЖД қарасты ОВ-156/21 

мекемесінде тәрбие жұмысы аясында 2019 жылғы жазғы 
Спартакиада өтті.  

Елдос жақында ғана Токиода 
өткен  әлем чемпионатының қола 
медалін жеңіп алды. Екі спорт-
шы да «Динамо» денешынықты-
ру спорт қоғамының мүшелері 

және осы ұйымның да, спорттың 
да, жалпы саламатты өмір сал-
тының да дамуы мен көпшілікке 
танымал болуы үшін үлкен жұмыс 
атқаруда.

Атақты жерлестеріміздің еңбегін 
ескере отырып, Арман Оразалиев 
оларға Алғыс хаттар мен «Динамо» 
ДШСҚ  спорттық киімдерін табыс 
етті.

– Біз сіздердің жетістіктеріңізді 
мақтан тұтамыз. Сіздердің спортқа 
деген көзқарастарыңыз, шынайы 
берілгендігіңіз және мақсаткер-
ліктеріңіз өсіп келе жатқан жаста-
рымыз үшін жарқын үлгі. Жақсы  
дене даярлығы – қазіргі полиция 
қызметкерлеріне қажетті  негізгі 
қасиеттердің бірі. Бүгінгі таңда 
Полиция департаментінде қыз-
меткерлердің денсаулығы жақ-
сы болуы үшін барлық жағдай 
жасалған, – деп атап өтті Полиция 
департаментінің бастығы.

Бұдан кейін қонақтар Жамбыл 
облысы Полиция департаментінің 
«Динамо» спорт кешеніне барып, 
онда ішкі істер органдарының 
қызметкерлеріне, соның ішінде 
арнайы бөліністердің жауынгер-
леріне, жастарға және әртүрлі 
күрес түрлерімен айналысатын 
өте жас динамошыларға шеберлік 
сыныптарын  өткізді.

Жамбыл облысының 
ПД баспасөз қызметі

Атақты жерлестермен 
ақжарқын әңгіме

КЕЗДЕСУ

Жамбыл облысы Полиция департаментінің бастығы, полиция 
полковнигі Арман Оразалиев Рио-де-Жанейрода өткен Олимпиада 
ойындарының күміс жүлдегері дзюдошы Елдос Сметовпен, оның 
жеке жаттықтырушысы Ғалымжан Жылкелдиевпен, сондай-ақ, 
Лондондағы еркін күрестен өткен Олимпиада ойындарының қола 
жүлдегері Ақжүрек Таңатаровпен кездесті.

Ержан КАБИДУЛЛИНОВ, 
Қостанай қаласы

Аламан додаға еліміздің әр өңірі-
нен тепсе темір үзетін балуандар-
дан құралған 12 команда қатыс-

ты. Солармен қатар сап түзеген 
Қостанай облысының құрамасы 
да дайындаған жүйріктерін аламан 
додаға қосқан болатын.

Осы сайысымызда Қостанай 
облысының абыройын қорғаған 

тәртіп сақшылары арасынан 
Бекет Қалдыгүл 76 келі салмақ 
дәрежесінде жүлделі 1-орын-
ды иеленді .  Ол өзінің біл ік-
ті бапкерлері Б. Мұхамедияров, 
С .  Р ы з д ы қ о в ,  А .  А х м е т о в , 
К. Құдабаев атты жаттықтырушы-
ларының қолында тәрбиеленіп, 
олардың үмітін ақтай білді. 

«Ер атағын ел сақтар» деген-
д е й ,  о б л ы с ы м ы з д ы ң  ж а т -
тықтырушылары Д. Қарпықов, 
Е. Кабидуллиновтың қолында 
шыңдалған Бәшір Ғасырбек 57 
келі салмақ дәрежесінде 3-орынға 
жайғасты. Осылайша қос саңлағы-
мыз алдағы әлем чемпионатына 
жолдама алды. 

Бұл дода 2019 жылдың желтоқ-
сан айында елордамыз Нұр-Сұлтан 
қаласында өтетін әлем чемпио-
натына іріктеу мақсатында өткен 
болатын. Еліміздің мықты балуан-
дары осы сайыста сап түзеп, «Ер 
шекіспей бекіспейді» дегендей 
әлемнің мықтыларымен кездесіп, 
оларға дес бермесіне және көк туы-
мызды көкке өрлетіп, әнұранымыз-
ды шырқататынына сеніміміз мол.

Әлем чемпионатына жолдама
БЕЛБЕУ КҮРЕС

Жуырда Сыр сұлуы – Қызылорда облысына қарасты Жаңақорған 
қаласында Ұлы Отан соғысы және еңбек ардагері Ахмет Шынтайұлын 
еске алуға арналған белбеу күресінен 1999-2001 жылы туған жастар 
арасында Қазақстан Республикасының чемпионаты өтті. 

Г. БИСЕНОВА, 
Батыс Қазақстан облысы

Асық ойыны баланың жастай-
ынан жүйке жүйелерін шыңдап, 
оларды дәлдікке, ептілікке, ұстам-
дылыққа тәрбиелейді. Тіліміздегі 
«Қой асығы демеңіз, қолайыңа 
жақса сақа ғой» немесе «асығы 
алшысынан түсті», «бүге-шігесі-
не дейін анықтау» деген сияқты 
тіркестері тегін айтылмаса керек. 
Сондай-ақ, қазақтар жақсы көрген 
жасты «алтын асықтай» немесе 
«киіктің асығындай шымыр» деп 
атайтын үрдіс бар.

Батыс Қазақстан облысы бойын-
ша ҚАЖ департаментінің РУ-170/1 
мекемесінде жазасын өтеп жатқан 
сотталғандар арасында шахмат, дой-

бы, теннис ойындарымен қатар ұлт-
тық ойынды насихаттау мақсатында 
асық атудан жарыс ұйымдастырыл-
ды. Шара барысында сотталғандарға 

асық ойынның қалыптасуы және 
ойнау ережесі түсіндірілді. 

Сотталғандар үшін балалық 
шақтарына бір саясат жасаған-
дай болған шара барысында әр 
қатысушы дәл көздеу қабілеттерін 
паш етіп, жеңіс тұғырына шығуға 
тырысты. Жарыс өзара достық әрі 
түсіністік жағдайында өтті.

Асығың алшысынан түссін
АСЫҚ АТУ

Қазақ халқының ұлттық ойындары ептілікті, шапшаңдықты, 
тапқырлықты талап етеді, олардың түрі сан алуан. Асық ойыны – 
қазақ халқының ежелгі өте кең тараған ұлттық ойын түрлерінің бірі. 
Оны көшпелі этномәдени өмір тудырған төлтума өнер деп танимыз.

Қостанай облысының ПД
«Құлаққапты шеш!», «Баланың 

қ о л ы н а н  ұ с т а ! » ,  « Ж о л д ы ң 
қ а у і п с і з д і г і н е  к ө з  ж е т к і з ! » . 
Осындай ескертулер Қостанай 
қаласының Чехов көшесіндегі 
лицейдің алдындағы тас жолға 
жазылды.

Бұған Жергілікті полиция қыз-
меті мұрындық болып, жас поли-
ция инспекторлары жапсырғыш 
жазуларды дайындады. Қалалық 
ТКШ бөлімімен бірлесіп, ескер-
тулерді жолға салды. 

А к ц и я  « Н а з а р  а у д а р ы ң ы з , 
балалар!» шарасы аясында өтті. 
Баласын мектепке апаратын 
ата-аналар бұл жазулар расымен 
жол қауіпсіздігін еске салатынын 
атап өтті. 

–  О с ы л а й ш а ,  қ а р а п а й ы м 
ережелерді сақтай отырып, өз 

өмірімізді қауіпсіз етуге бола-
тынын ескертуге тырысамыз, – 
дейді Қостанай қаласының ПБ 
Жергілікті полиция қызметінің 
қызметкері Карина Базарбаева.

«Дневной дозор» жасағының 
жас көмекшілері Дарина Аренова 
мен Әсет Ақтас бұл жазбаларға 
бірінші кезекте ата-аналар назар 
аударуы тиіс деп санайды. 

Алдағы уақытта мұндай жазу-
лар қаланың тағы 5 мектебінің 
алдында пайда болады. 

Сонымен қатар, Қостанай облы-
сы ПД Жергілікті полиция қыз-
метінің қызметкерлері «Өрлеу» 
АҚ филиалы өткізген бірыңғай 
облыстық интерактивті сабаққа 
қатысты. Мақсат – педагогтар-
мен бірге балаларды жол жүру 
ережелеріне үйрету. Олар бала-
лар жарақатының алдын алу бой-

ынша ақпаратпен, оқушылардың 
ата-аналарына арналған ЖҚЕ оқу 
кеңестерімен бөлісті. 

Облыста жыл басынан бері 
кәмелетке толмағандардың қаты-
суымен 55 ЖКО тіркелген, онда 
60 бала зардап шегіп, екі бала 
қаза тапты. Тікелей эфир мүмкін-
діктерінің арқасында интерак-
тивті сабаққа облыстың әр өңірі-
нен педагогтар мен ата-аналар 
қатысып, полиция қызметкерлері 
онлайн дәріс оқыды.

– Балаларды жолдағы қауіпсіз 
ж ү р і с - т ұ р ы с  д а ғ д ы л а р ы -
на үздіксіз оқытудағы жүйелі 
жұмыс міндетті түрде оң нәтиже 
береді, – деп санайды Қостанай 
облысы ПД ЖПҚБ инспекто-
ры, полиция капитаны Раджан 
Асқар. 

Балалардың жол-көлік оқиға-
л а р ы н д а  ж а р а қ а т т а н у ы н ы ң 
алдын алу бойынша осындай 
интерактивті сабақтарды облыс 
мектептерінің тәжірибесінде 
қолдану ұсынылды. Сондай-ақ, 
ұйымдастырушылар балалар-
дың қауіпсіздігін қамтамасыз 
ету мәселелеріне жұртшылықты, 
БАҚ-ты тарту бойынша жұмысты 
жандандырмақ. 

Сабақ соңында жас инспектор-
лар алғыс хаттармен марапаттал-
ды. Балалар қауіпсіздігін қамта-
масыз етуге ерекше үлес қосқа-
ны үшін №21 мектеп-лицейінің 
ЖЖИ инспекторы Александра 
Петренкоға және №1 мектеп-гим-
назиясы директорының орынба-
сары Салтанат Өтегеноваға алғыс 
хат табыс етілді.

Д. ДОСТАНОВА, 
Қызылорда облысы

Сайысқа мекеме қызметкер-
лерінен құралған «Кемеңгер» 
және «Ақыл-ой» командалары 
қатысты. Байқаудың негізгі  мақ-
саты – мемлекеттік тілдің қолда-
нылу аясын кеңейту және Абай 
шығармашылығын насихаттау 
арқылы қазақ мәдениетіне, тілі 
мен әдебиетіне деген ықыласты 
арттыру.

Байқау ережесі бойынша 5 кезең-
нен тұрды. «Кім тапқыр?» деп атала-
тын бірінші кезеңде қатысушылар 
экранда көрсетілген ұяшықтарды 
таңдау арқылы сұрақтарға жауап 

береді. Осы кезеңде сұрақтарға 
мүдірмей аса шапшаңдықпен 
«Кемеңгер» командасы жауап 
беріп, белсенділік танытты. 

С а й ы с т ы ң  е к і н ш і  к е з е ң і 
«Қиыннан қиыстыр» деп атал-
ды. Бұл кезеңде қатысушылар 
Абайдың ұлағатты сөздерін құ-
растыруы қажет. Ұлы ақынның 
сөздерін жаңылмай құрастырып, 
екі команда да тең түсті. 

«Асыл сөзді іздесең, Абайды 
оқы, ерінбе» деп аталатын келесі 
кезеңде қатысушылар Абай өлең-
дерін тоқтаған жерден жалғасты-
рып, сынға түсті. Сонымен қатар, 
ұлы ақынға арнап «Ақыл-ой» 
командасы өлең шығарды. 

Соңғы кезеңде екі команда 
латын қарпінде Абайдың өлең-
дерін жазды. Қатысушы коман-
даларды қазылар алқасы облы-
стық Тілдерді оқыту орталығы-
ның маманы Ә. Бахытова, ҚАЖ 
департаментінің мемлекеттік 
тілде іс жүргізушісі Д. Достанова 
бағалады.

Сайыс барысында ұлы ақын-
ның өлеңін мекеме қызметкері 

Н. Кушеров  нақышына келтіріп 
орындағанда көрермен таңдай 
қақты. Сайыс қорытындысында 
екі команда тең түсті. 

Шара соңында жеңімпаздар 
марапатталып, арнайы сый-
лықтар берілді. Сондай-ақ, көре-
рмендер арасынан өз өнерімен 
көзге түскен белсенді қатысушы-
ларға Тіл орталығынан арнайы 
кітаптар сыйға тартылды.

Қызылорда облысының ПД
Сыр өңірінде «Назар ауда-

рыңыз, балалар!» республикалық 
акциясы жалғасуда. Акция аясын-

да тәртіп сақшылары балаларды 
жолда жүру ережелерімен таны-
стырып, жол қауіпсіздігін есте 
сақтауға шақырды. 

Полиция қызметкерлері қала 
орталығында орналасқан №233 
және №140 орта мектептерінің 1-4 
сынып оқушыларына жол қозға-
лысы ережелері бойынша сабақ 
өткізді.

1-сыныпқа қадам басқан бүл-
діршіндерге көшеде өзін қалай 
ұстау керектігіне және өз бетін-
ше жол қозғалысы қатысушысы 
болуға үйретіп, жол қозғалысы 
ережелерінің маңыздылығын 
түсіндірді. 

Алдағы уақытта акция аясында 
білім беру мекемелерінде балалар-
дың жол жүру ережесі бойынша 
білімдерін арттыру мақсатында 
арнайы дәрістер, семинарлар, тре-
нингтер, сауалнамалар ұйымдас-
тырылатын болады.

Шымкент қаласының ПД
Ш ы м к е н т  қ а л а с ы  П о л и ц и я 

департаменті Ювеналды поли-
ция инспекторлары балалардың 
жол-көлік оқиғаларында зар-
дап шегуінің алдын алу, мектеп 
аумағында құқықтық тәртіпті 
қамтамасыз ету мақсатында өтіп 
ж а т қ а н  қ ы р к ү й е к  а й ы н д а ғ ы 
жедел-профилактикалық іс-шара 
аясында күнделікті білім ордала-
рында жұмыстар атқаруда.

Атап айтар болса, іс-шара шең-
берінде қаладағы №77, 79 білім 
ордаларында Ювеналды полиция 
инспекторларының қатысуымен 
оқушылар мен жасөспірімдер-
ге жол жүру ережелерін сақтау, 
қылмыс пен құқық бұзушылық 
жасамау туралы кеңінен түсін-
діру жұмыстары жүргізілді. 

Тәртіп сақшылары қаладағы 
жол бойында орналасқан мектеп-
тердің алдында таңғы сағат 7:00-
ден кешкі 19:00-ге дейін оқушы-

лардың қауіпсіздігін қамтамасыз 
етуде.

Жалпы, осындай іс-шаралар-
дың мақсаты – балалардың қаты-
суымен болатын жол-көлік оқиға-
ларының алдын алуға, олардың 

қауіпсіздіктерін қамтамасыз ету-
ге септігін тигізеді. 

Е с к е  с а л а  к е т с е к ,  б ұ л 
жедел-профилактикалық іс-шара 
1-30 қыркүйек аралығында өтіп 
жатыр.

Қарапайым ереже – қауіпсіз өмір
АКЦИЯ

Жаңа оқу жылының басталуына орай еліміздің аумағында «Назар аударыңыз, балалар!» жедел 
алдын алу шарасы басталды. Акция әдеттегідей қыркүйектің 1-і мен 30-ы аралығында өтпек. Іс-шара 
барысында тәртіп сақшылары балалардың жол-көлік оқиғаларында зардап шегуінің алдын алуға 
бағытталған жұмыстар жүргізіп, жас бүлдіршіндерге қауіпсіздік ережелерін түсіндіреді.

Қазақстан халқы тілдері күні мерекесіне орай, ЗК-169/1 меке-
месінің тіл мамандарының ұйымдастыруымен қызметкерлер ара-
сында бірінші рет «Абай жаққан бір сәуле» атты байқау өтті.

«Абай жаққан бір сәуле»
БАЙҚАУ

Қ а р а т а у  а у д а н ы  П о л и ц и я 
басқармасының Жергілікті поли-
ция қызметінің учаскелік полиция 
инспекторлары және әкімдік қыз-
меткерлері мен қоғамдық белсен-
ділер «Достық» шағын ауданын-
дағы аз қамтамасыз етілген және 
көпбалалы отбасылардың балала-
рына, жетім балалар мен ата-ана-
сының қамқорлығынсыз қалған 
балаларға 35 мектеп сөмкесі мен 
кеңсе тауарларын сыйлады. 

А к ц и я  б а р ы с ы н д а  ө т к е н 
халықпен кездесуге Қаратау 
ауданы Полиция басқармасы 
бастығының бірінші орынба-
с а р ы ,  п о л и ц и я  п о л к о в н и г і 

Н. Әбдіраманов және әкімдік 
қызметкерлері мен 90 шақты 
жергілікті тұрғын қатысты. 

Қаратау ауданы аумағында 
ойын-сауық, сауда орындары, 
жанар-жағармай құю бекеттері 
тексеріліп, меншік иелерімен 
профилактикалық жұмыстар 
жүргізілді.

Қаратау ауданына қарасты 
учаскелік полиция инспекторла-
ры күнделікті өздеріне бекітіл-
ген әкімшілік аумақта халықпен 
өздерін таныстыру бойынша 
үздіксіз жұмыс атқаруда.

Шымкент қаласының 
ПД баспасөз қызметі

Шымкент қаласы Полиция департаментінің бастығы, поли-
ция полковнигі Е. Жұмаханбетовтің бастамасымен 21 тамызда 
басталған «Өзіміздің полиция» акциясы аясында қайырым-
дылық шарасы өтті. 

Шырайлы қаладағы 
шынайы көмек

ҚАЙЫРЫМДЫЛЫҚ


